
Xojon carta-la San Pablo xi
kiskil itjon-la xita naxanda-la
Cristo xi titsajna Corinto

KO0 tso Pablo nga sthixat'aa jiia xita naxandd-la
Cristo xi titsajna Corinto

1'An xi 'mi-na Pablo, xi X6 k'oas'in kinokjoa-na
nga 'an tsibixdya-na Cristo Jesus, nga k'oas'in
kjomején-la Naina. Titsanihixat'ad-nojen ko
SOstenes xi 'ndseé chiba it'aa ts'e Cristo. 2 Tikjil-no
xXgjon carta je, jio xi naxanda-la Cristo maa xi
titsajnaa jan Corinto, xi jye Kisitsjee-n0 Naina
nga ya titsakjookoo Cristo Jesus nga x0 Kk'oas'in
jaajiin-nd Naind mé-ne nga xita tsjee-la komaa
ko ngats'il xita xi xki xi jan chjat'aa-la nga jeya
sikijna jé Na'en-na Jesucristo xi otixoma-nd, tikoa
jé otixoma-la xita koi. Xi Na'en-nd 'mi-1a, tikoa
Na'én-na tso-la jiia xita koi. 3 Naind xi Na'eén-n4, ko
jé Jesucristo xi otixoma-nd katatsja-no kjondaa ko
kjoa'nchdn ya jjiin inima-no.

'En xi kiichja Pablo nga tsjd-la kjondada Naind

4Kjit'aa nachrjein tsjaa-la kjondaa Naind xi it'aa
tsajon koii kjoa-la jfia kjondaa xi kitsjaa-no Naina
nga ndaa kisichikon-t'in-no it'aa ts'e Cristo Jesus.
5 Nga yad it'aa ts'e Cristo, Naina Kkisichikon-t'in
yije kjohitsjeén-la inima-no, kds'in nokjoa, ko
kos'in machiya-no 'én-la Naind. 6 Nga k'oad s'in
'ya-la, nga je 'én ndaa-la Naind xi kjoa ts'e Cristo
kjokixiyad ijiin inima-no. 7 Nimé Kkjotjo-la Naina

chijat'ada-no k'e nga tako titsachifid-la nga kjoit
ljngo0 Kk'a Jesucristo xi otixoma-nd. 8 Naind tsja-no
ngafio skanda k'e nga kjoehet'aa nachrjein,
mé-ne nga nimé jé sakot'aa-no k'e nga Kkitjojen
ijngo0 k'a Jesucristo xi otixoma-nd. 9 Naind Xxita
kixi-né, sikitason-né koni s'in tsja 'én-la. X0 k'oaa
s'In Kiichjan0 nga ya chrafia Kkitsajnakjookoo
Jesucristo xi ki'ndi-la tso-la nga jé otixoma-na.

Mé-ne kjojoya-ne naxandd-la Cristo jan Corinto

10 Ndi 'ndsé ko tichjad, it'aa ts'e okixi xi
kitsjad-na Jesucristo Xi otixoma-nd, tibitsi'ba-no
ngats'io0, ngason ngaya titsajnakoo xinguioo,
mé-ne nga mi kojoya-ne Kjohitsjeén-no. Tajngoo
kjohitsjeén tikjeén, ngason jchdéson-la nita mé
kjoa-ne. 11 Koii koxan-no ndi 'ndse, nga jiia xita
ni'ya-la Cloé, tsibéngjmi-na nga Kkjoasii tjin-no.
12 Koii k'oas'in tixan-no, tjin i'nga xita xinguiad xi
tso: “’An, jé Pablo fit'ad-la.” Tjin xi tso: “/An, je
Apolos fit'aa-la.” Tjin xi tso: “'An, jé Cefas [xi tikoa
Pedro 'mi] fit'aa-la.” Tjin xi tso: “'An, je Cristo
fit'ad-la.” ¢Mé-ne obixon-no? 13 ;A kjin ya ma-ne
Cristo? jMajin! ¢A je Pablo xi kisit'aa kro it'aa
tsajon? jMajin! ;A it'aa ts'eé Pablo koma bautizar?
iMajin! 14 Ndaa chji-la Nain4, 'an, mitsa ya xita
kis'iaan bautizar ya naxanda tsajon, ta jé Crispo
ko Gayo, 15> mé-ne nga mi ya xita kitso-ne: “It'aa
ts'eé Pablo koma bautizar.” 16 Sad tibitsjeen-na
nga tikoa kis'iadn bautizar Estéfanas ko Xita xikjin,
tanga mikil bitsjeén-na tsa Kkis'iadn bautizar xi
kj'eil xita. 17 Jé Cristo mitsa koi x4 kisikasén-na
nga xita s'iaan bautizar; koii xa kisikasén-na nga
'an kichjaya 'én ndaa-la Naina. K'e nga chjaya,



1 Corintios 1:18 iii 1 Corintios 1:24

mitsa 'én-la Xita chjine sikjeén; majin-na nga chija
nga'fio-la kro-la Cristo.

Jé Cristo, nga'fio-la Nainda-né ko kjoachjine-la
Naind-né

18 JAia 'én xi tinokjodya it'aa ts'e Cristo nga
k'en-t'aa kro, ta kjoa ska ma-la jiia xita xi ya
tjilmaya ndiya-la i'nde kjo'in. Tanga jia xi jye
titsabitjokajfiad kjo'in, k'oad s'in mokjeiin-na nga
jé 'én-la Cristo nga'fié-la Naind-né. 19 K'oada s'in
tichja Xojon-la Naina nga tso:

Jia xita xi 0 tjin-la kjoa chjine,

'adn kokoo-la nga nimé chji-la kjoachjine-la.
'Adn kochrjeénguia kjohitsjeén-la

jiia xita xi '"fio machiya-la.

20 Jha xita xi 'N6 tjin-la kjoachjine, ko xi 'fié
chjine xojon ko xi joOya-ne kjoa xi tjin isO'nde,
i'ndei, ¢fidnda titsajnako kjoachjine-la? Jé Nain4,
kisiskdya-la Kkjoachjine xi tjin-la xita is0O'nde.
21 Naind 'n6 xita chjine, mikii kitsjaa'nde-la xita
nga it'aa ts'e kjoachjine-la isd'nde Kkijtseéxkon.
Naina k'oaa s'in sasén-la nga ochrjekajiin kjo'in
jiia xi mokjeiin-la it'aad ts'e 'én ndaa-la Naina xi
kjoa ts'e Cristo, 'én xi tso-la xita koi, kjoa ska-né.

22 Jia xita judio [mikil mokjeiin-la] nga jé xi
mején-la nga skoe kjoxkon xi N0 jeya tjin, ko
jiia xi mitsa xita judio [tikoad mikil mokjeiin-la]
nga koii otsji xi ' kjoa chjine. 23 Tanga ngajen
k'oad s'in nokjoaya-jen nga kro k'en-t'aa Cristo
[xita xi X0 kisikasén-ne Naina]. Jha xita judio
mikil mokjeiin-la kjoa xi komat'in Cristo, ko jfia
xi mi xita judio, kjoa skd ma-la. 24 Tanga jiia
Xita xi X0 jadjiln-ne Naina, xi Xita judio ko xi

mitsa xita judio, k'oad s'in mokjeiin-la nga jeé Cristo
ngafio-la Naind-né ko kjoa chjine-la Naina-né.
25 Kjoa-la Naind xi ta kjoa ska tso-la xita isd'nde,
kjoa chjine-la Naina-né. Isad tse kjoachjine tjin-la
mi k'oad-ne koni kjoachjine xi tjin-la xita is0'nde.
Ko je kjoa-la Naina xi ta kjoa indaa tso-la xita
is0'nde, nga'fié-la Naina-né. Isad tse nga'io tjin-la
mi k'oa-ne koni nga'fid xi tjin-la xita is0'nde.

26 TA0 ndi 'ndsé ko ndi tichjad, tikitsjeen k'e
nga sa jaajiln-no Naind, chibad ma-no xi xita
chjine ts0-no xita is0'nde, ko chibaa ma-no xi xita
itjon titsajnaa, tikoa chibad ma-no xi ya ni'ya-la
xita sko-la Kkits'ion. 27 Tanga Naind jaajiin jiia
Xita xi tso-la xita iso'nde nga chiba kjohitsjeén
tjin-la mé-ne kosoba-la jiia xita chjine. Tikoa
jadjiin Naind xi tso-la xita is0'nde nga nimé chji-la
mé-ne kosoba-la jiia xita xi Xita itjon titsajna.
28 Naind jaajiin xita ima ko xita xi bitjongui xi tso-la
Xita is0'nde nga nimé chji-la, mé-ne kitjongui-ne
jiia xita xi tsO nga jiia titsajna itjon, 29 mé-ne
nijngoo xita xi 'nga siikijna-ne yijo-la nga nguixkon
Naind. 30 Tanga tije-ne Naind kisikitsajnako-na
Cristo Jesus. K'oaa tis'in kis'iin nga it'aa ts'e Cristo
sako-na jé kjoachjine, nga je Cristo, xita kixi
s'In-n4, Xita tsjee s'in-na ko sikitsajnandeii-na kjoa
ts'e jé-nd. 31 Koni s'in tichja Xojon-la Naind nga
tso: “Jé xi jeya sikijna yijo-la, ta sad Naind jeya
katasikijna.”

2

1 Ndi 'ndsé ko tichjad, k'e nga kiikon-no nga
tsibengjmi-no 'én-la Naind, mitsa koi 'én kichja-no



1 Corintios 2:2 v 1 Corintios 2:10

xi maxkon-la xita k'e nga 'nchré ko xi tso-la nga
'én-la xita chjine. 2 K'e nga tsohdtijnako-no, k'oad
s'in kisko0sOn-1a; mitsa mé kjoa xi kj'eii kisikitsjeén;
ngul ta 'én-la Jesucristo tsibengjmi-no, nga jé-né
xi kro k'en-t'ad. 3 K'e nga ijcho kéngjmi-no 'én-la
Naina, indaakjoad ijchoa. Titsakjoon-nd skanda
tthotsé-nd. 4 K'e nga kichjayajiin-n0 mitsa 'én-la
xita chjine Kkisikjeén mé-ne nga kokjeiin-no. Ta
sad je Inima Tsjee-la Naina tsakd nga'fio-la nga
kokjeiin-no. > Mé-ne jé kjoa xi mokjeiin-no it'aa ts'e
Cristo, mitsa ya nchroba-ne kjoa chjine-la xita, yaa
nchroba-ne nga'nio-la Naina.

Xingui kjoa chjine, it'aa ts'eé Naind nchroba-ne

6 Kixii kjoa 'én chjineé nokjoaya-lajen jfia
Xita xi jye timajchinga nga mokjeiin-la it'aa ts'e
Cristo. Tanga mitsa kjoa chjine ts'e is0'nde
nokjoaya-jen, ni mitsa ts'e xita itjon xi tjin is0'nde
Xi jye tichija nga'fié-la. 7 'En xi nokjoaya-jen, kjoa
chjine ts'e Naina-né, je kjoachjine xi tji'ma-la
xi k'oas'in kiskoosOn-la skanda tisa kjotseé nga
jiid jeya Kkitsajnad. 8 Nijngoo Xita itjon Xi tjin
is0'nde kjochjya-la it'aa ts'e kjoa chjine koi. Tsa
kjochiya-la, mi-la kii Kk'oas'in kro Kkisik'en-t'aa
Na'en-nd Jesucristo xi tjin-la kjoa jeya. 9 Xgjon-la
Naing, k'oaa s'in tichja nga tso:
Jia xita xi matsjakee Nain4,
jé tjiindaa-la kjoa xini sad jngoo xita xi xkon beé-ne,
xi lika-la 'nchré-ne
xi ko inima-la machiya-la.
10 Nain4, it'aa ts'e Inima Tsjeé-la tsako-najen kjoa
koi. Nga je Inima Tsjee-la Naina Otsjiya yije-né

skanda jfia kjoa xi mikil ndaa fiya-nd it'aa ts'e
Naina.

11 ;Y4 xita-ne xi machiya-la ko tso kjohitsjeén xi
tljiln inima-la xita xi kj'eii? Ta je tijiin inima-la
ko tso Kkjohitsjeén-la. K'oad tis'in tjin kjoa ts'e
Naind, nijngoo xita tijiln-la k6 tso kjohitsjeén-la
Naing; ta je Inima Tsjeé-la tijiin-la. 12 Ngajen,
mitsa jé inima-la xita iso'nde kitjoé-najen. Je Inima
Tsjeé-la Naina kitjoé-najen, mé-ne nga jcha-najen
kjoa xi Naina Kitsjad kjotjo-na. 13 'En koi, k'oad
s'innokjoa-jen konis'in okdya-najen Inima Tsjeé-la
Naind. Mitsa kjohitsjeén ts'e xita iso'nde. 'En
Tsjee-la Naind beéengjmi-jen xi kjoa ts'e Inima
Tsjeé-la.

14 Je xi mitsa xita-la Cristo, mikil machiya-la
'‘én xi ts'e Inima Tsjeé-la Naina. Ta kjoa ska
ma-la. Mikil fahas'en-jiin-la, nga mochjeén-né
nga it'aa ts'e Inima Tsjeé-la Naind kinchatsjiyaa.
15 Tanga je xita xi Inima Tsjeé-la Naind tijnajiin
inima-la, maa-la Otsjiya yije nita meé kjoa-ne. Tanga
it'aa ts'e xita je, mi ya xita xi koma-la kohdtsjiya
kjohitsjeen-la. 16 K'oad s'in tichja Xojon-la Naina
nga tso: “;ya-né xi bee Kkjohitsjeén-la Naind?
¢Yané xi koma kokoya-la?” Tanga jiid tjin-na
kjohitsjeen xi ts'e Cristo.

3
JAa xita xi sixa it'aa ts'e Naina jan Corinto
1 JA0 ndi 'ndsé ko tichjad, mikil koma kos'in
kichjako-no koni xita xi ndaa tijiin inima-la Inima
Tsjeé-la Naina. Ta k'oad s'in kichjako-no koni tsa
taxki xita is0'nde xi ta Kkjoa ts'e yijo-la Otsji, koni

tsa tako ndi ixti x6 xi it'aa ts'e Cristo. 2 Mitsa 'in
tjin 'én xi tsakoOya-no; k'oas'in ngaya-la koni ndi
ixti x6 xi sa nchihoki, ta tsjin 'bil, mitsa tsojmi
tdjaa kine. Jho, kj'eé kil ndaa fahas'en-jiin-no
'én-la Naind, k'oad ngaya-la koni tsojmi tdjaa xi
kj'ee kil ma chine skanda nachrjein i'ndei. 3 Tako
k'oad s'In 'mé koni s'in xita xi kjoa ts'e yijo-la
Otsji. Machinicha-no xinguigo, chitiya-no nita mé
kjoa-ne. Kjoa koi, kjoa ts'e xita is0'nde-né. 4K'e
nga bixon: “'An, xita ts'e Pablo-na”, ko jeé xi ijngo0
tso: “’An, Xita ts'e Apolos-na”, jfio, k'oad s'in nokjoa
koni chja xi taxki xita is0'nde.

5 'An xi Pablo 'mi-na, ko Apolos, ta xita
chinmda-ndjen xi nixa-lajen Naina. It'aa tsajeén
kokjeiln-no 'én-la Naind, nga ijngo0 ljngo0-jen
ki'né-jen x4 xi Na'en-na kisingatsja-najen. 6'Adn
tsakoOya-n0 'én-la Nainda, k'oad ngaya-la koni
jngoo Xxita xi bitje Xxojm4, jé Apolos kiskininda-la,
tanga jé Naina tisijchd. 7 Mitsa je xita xi bitje tsojmi,
ni mitsa jé xi kininda-la xi chji-la, ta jngoo je Naina
xi sijchd tsojmi xi sitje xi 'fid chji-la. 8 Jé xi bitje ko
Xi kininda-la, ta jngoo x4 tjin-ne xi s'in. Tanga je
Naina tsja-la chji-la koni tjin x4 xi kis'iin nga jngoo
ijngo0. 9 Ngajen, yad tafia nixdkjoo-jen x4-la Naina.
Koa jiio-no i'nde fidnda sitje 'én-la Naina. Tikoaa
jiido-no ni'ya-la Naind xi ngajen bindaa-jen. 10 Koni
s'In tjin kjondaa-la Naina xi kitjoé-na, 'an-na xi
chjine chrjo itjon, xi tsibijna tats'en chrjo-la ni'ya.
Kj'eii xitaa bindaason ni'ya. Tanga jiia xi bindaason,
ndaa katasikinda nga jngoo 1jngo0 kos'in Kiindaa.
11 Mi ti ya xi koma-la Kiijna ijngo0-isa tats'en chrjé
ni'ya koni je xi jye tijna, nga je Jesucristo tijna koni

tats'en chrjo ni'ya. 12 Tats'en chrjé ni'ya, komaa
sindaason-ne kicha oro, plata, ndajo chji xi 'fid
ndaa kjoan, nas'in y4, nas'in xka paja, o xka ndiji.
13 Tanga jfia x4 xi s'in nga jngoo ijngo0 Xita, k'eé
jcha-la jé nachrjein k'e nga sindaajiln-la xita.
Nachrjein jé, ni'in kjoiiko, koa jé ni'in skdt'ad nga
jngoo ijngod skaya x4 xi koma. 14 Tsa jngoo x&
kichikjoako-la ni'in xi skot'aa, tjoé-la chji-la je xita
xi kiindaason. 15 Tanga tsa jé xa xi kisindaason, tsa
kiti, chijaa chji-la. Tanga jeé xita Kkitjokajiin kjo'in
koni jngoo xita xi bitjokajiin ni'in.

16 JA0, ¢a mitsa tijiln-nd0 nga ni'ya ingo
tsjee-la Naind 'mi-no? Nga je Inima Tsjee-la
Naind tijnajiln-no. 17 Tsa ya xita xi mejen-la
silkits'On-jiin-la ni'ya tsjee-la Naina, Naina tikoaa
silkits'On-jiin-la jé xita xi k'oas'in s'lin. Nga jé
ni'ya-la Naina, tsjeé-né. Koa jiio-no xini'ya tsjeé-la
Naind 'mi-no.

18 Ki yijo-no chonachan-la, tsa ya xi k'oas'in
sikitsjeén nga Mo tjin-la kjohitsjeén xi ts'e kjoa
chjine-la is0'nde, ta saa kos'in katas'in koni tsa
tsjin-la kjohitsjeén, mé-ne nga ngui Xita chjine
koma-ne. 19 Je kjoa chjine-la xita is0'nde, it'aa ts'e
Naind, kjoa ska tso-la. Xojon-la Naind, k'oad s'in
tichja nga tso: “Naind, k'oad s'in s'in nga jfia xita
chjine, tijiia-ne kjoa mafia-la kixgjiin-ne.” 20 Je
Xojon-la Nain4, ijngo0 K'a tjit'ad fidnda tso: “Naina,
beé-né nga nimé chji-la kjohitsjeén-la xita xi chjine
tso-la yijo-la.” 21 K'oaa ma-ne, jiio, ki nijngoo xita
Xi 'nga nikijna. Nga ngats'ii Xi tjin, kjondaa tsajon
yije-no. 22Tsa je Pablo, tsa je Apolos, tsa jé Cefas [xi
tikoa Pedro 'mi], tsa je is0'nde, tsa jé kjoabinachon,

tsa jé kjoa bhiyaa, tsa jé nachrjein i'ndei, tsa je
nachrjein xi sa nchrobd, kjondaa tsajon yije-no.
23T110, ts'e Cristo-no, koa je Cristo ts'eé Naina.

4

Xd-la xita xi tsibixdya-la Jesus

1 K'oad s'in jchatakon-ndjen koni xita chi'nda
Xi sixd-la Cristo, nga ngajen Kkjongatsja-jen nga
kokdya-jen kjoa tji'ma-la Naind. 2 Jngoo0 xita xi
xa mangatsja, mochjeén-né nga kata'ya-la nga kixi
sikitason xd-la. 3 'An, mikil sikdjnoa Xi it'aa tsajon
ko tso kjohitsjeén-no, a ndaa tisikitasoan, a xi ch'o0
tisikitasoan xa xi 'an kjongatsja, ko ko s'in sikitsjeen
jiia xitaxa xi bindadjiin-la xita is0'nde. Skanda 'an,
mi ti kil xan-na tsa ndaa tjin ko tsa ch'o0 tjin x4 xi
tis'iaan. 4'An, nas'in k'oas'in sikitsjeén nga tsjin-na
jé, tanga mitsa tso-ne kjoa nga ngui xita kixi-na.
Nga jé Na'en-nd xi bindaajiin-na. 5 K'oad ma-ne
ki ta chja jé bine-1a xinguioo nga ti kj'eé bijcho
nachrjein. Chifia-kjoaa k'e nga kjoii Na'én-na xi
sihiseén nga jcha-la kjoa xi tji'ma fidnda nga jiio
choon. Koa siikatsejen ko tso Kkjohitsjeen xi t]1J11n
inima-la xita. Ikjoan Naina jeya siikijna koni s'in
nga ok'in-la nga jngoo ijngoo Xita.

6 Ndi 'ndse ko tichjad, koi 'én tichjako-no kjoa xi
mangason it'aa ts'an ko it'aa ts'e Apolos xi kjondaa
tsajon mé-ne nga mikii sikatone-la koni tso 'én-la
Naina. Ki k'oad s'in nikitsjeén nga jngoo chi'nda-la
Nainda isa ndaa nachrjenguioo koni chi'nda xi
imga. 7 Jfo, ¢mé-ne koa bixdn-nd nga isa 'fi6
chji-no koni xita xii'nga? ¢Mé kjondaa xi tjin-no xi
mitsa Naina kitsjaa-no? Tsa jye Kitjoé-no ngats'ii

kjondaa, ¢mé-ne nga 'nga ma-ne takon koni tsa ta
nga'no tsajon kisako-no?

8 Ji0, k'oad s'in machiya-nd koni tsa jyeé
ma yije-no, koni tsa '"Mo xita nchina it'aa ts'e
Naina. K'oaa s'in nikitsjeen koni tsa xitaxa itjon
titsajnaa ko ngajen mitsa Xitaxad titsajna-jen.
Ndaa-la tjin tsa kixi kjoa nga otixoma, mé-ne
ngajen koma kotixomako-nojen. 9 'An, k'oad s'in
sikitsjeén, ngajen xi it'aa ts'e Cristo kisixaya-najen,
Naind k'oaa s'in kiskoOsOn-la nga ngajen-najen
xi fehet'ada-ne, xi tjine-najen nga kiya-jen nga
nguixkon is0'nde, nga nguixkon xita ko akjale.
Jha xita, ta nchikotsején-najen nga tsja ma-la
mé Kkjo'in xi timat'injen. 10 Ngajen, xi kjoa
ts'e Cristo, xita ska 'yatakon-najen; tanga jio,
it'aa ts'e Cristo, k'oad s'in 'ya-no nga '"fo tjin-no
kjoachjine. Ngajen, k'oad s'in 'yatakon-najen
nga xita indaakjoa-ndjen; tanga jhio, Xita
tdjaa-n0o. Ngajen, mi ya xita beexkOn-najen;
jiio, beexkén-no xita. 11 Skanda je hora je,
kjinchra-najen, xindd-najen, tsjin-najen nikje xi
chikja-jen, N6 beetoon-najen xita, ta tjaason-najen,
tsjin-najen ni'ya. 12 Skanda bijtad-najen nga 'fio
nixa-jen. K'e nga chja'on-ko-najen xita, ngajen,
nijét'aad-lajen Naind nga katasichikon-t'in. K'e nga
kondra fi-najen xita, chikjoako6-najen. 13 'On
chjako-najen xita, ngajen ndaa nokjoa-lajen.
K'oas'in bee takon-najen koni tsa tjé-la is0'nde.
Skanda nachrjein i'ndei, jha xita k'oada s'in
beétakon-najen koni tsojml Xi ningui-ne nga
bixteén.

14 Koni s'in tikjii-nd, mitsa tis'iin soba-no.
Kjohitsjeén titsja jngoo-no koni tsa ixti ts'an xi

matsjake. 15 Nas'in te jmii ma-ne xi okdya-no it'aa
ts'e Cristo, ta jngo0 ma-ne xi na'én-no. 'An-na xi
koma na'en-n0 nga mokjeiin-no it'aa ts'e Cristo
Jesus nga 'adn tsibengjmi itjon-no 'én ndaa-la
Naind xi kjoa ts'e Cristo. 16 K'oad ma-ne bitsi'ba-no
nga k'oas'in tijchd yijo-no koni 'an.

17 Koif kjoa-la tisikasén-no Timoteo, xi ki'ndi-na
xan-la nga 'fi6 matsjake ko kixi sixa-la Na'én-na.
Jé siikitsjeén-n0 kos'in tijnakoa Cristo Jesus nga
mokjeiin-na it'aa ts'e, koa kos'in okooya-la xita
naxanda-la Cristo nga kijnda naxanda fidnda bij-
choa. 18 Tjin i'nga xita xinguigo xi 'fi6 'nga chja,
k'oad-la s'in sikitsjeeén tsa mikii kjikon-no. 19 Tanga
tsa Naind mején-la, Kjikon nitg6n-no. K'e nga
Kkijchoa, skoeé jha xita xi 'nga chja, a ngafio-la
Naind xi tjin-la a xi ta jé 'én-la xi 'nga chja. 20K'e
nga je Naina tihotixoma jngoo-la xita, mitsa ta kjoa
ts'e 'én mochjeén, ko6 nga'nid-la Naina mochjeén.
21710, ¢kOs'in mején-no nga kjidn? ;A mején-no nga
kjo'in tsjaa-no k'e nga kijchokon-no, a xi mején-no
nga ko kjondaa-na ko kjotsja-na kijchokon-no?

)

Jéxikisako yaijiinnaxandd-la Cristo jan Corinto

1]Jye na'ya-la nga kjoachijngui tima ijiin tsajon.
Kjoa xi tima, skanda jiia xita xi mikil beexkon
Naind, mi k'oad s'in. Nga yaa tijnajiln jngoo-no
Xita xinguigo xi neajon-la ts6hoko. 2 Jfi0, ;mé-ne
nga nikitsajna-nd yijo-no? Mochjeén-né nga
kjoaba Kkitsajnajiio0, ko jé xita xi kotjin jé tihotsji,
tinachrjekajioon. 3 'An, kixii kjoa, Kjiin tijna-no,
tanga Kkjohitsjeén-la inima-na yaa tijnajiin osen-no.

'An, k'oad ngaya-la koni tsa ya tijnajiin-no, jyeé
kiskoOsOn-la mé kjo'in xi sine-la je xita xi kK'oa
tjin jé tihdtsji. 4 Jio, k'e nga koxkdya nga jeya
sikijna Jesucristo xi otixoma-nd, jeé Kjohitsjeén-la
inima-na yad Kijnajiin-no, tikoa yaa Kkijnajiin-no
jé nganod-la Na'en-na Jesucristo. Ko it'aa ts'e
Na'en-na Jesucristo, > xita je, xita neii katangatsja
yijo-la nga Katas'e-la Kjo'in, ko katasikdjno jé-la
nga mi ti jé kohdtsji-ne meé-ne nga Kkitjokajiin-ne
kjo'in inima-la, k'e nga Kkjoii ijngo0 k'a Jesucristo xi
otixoma-na.

6 Mikil ndaa tjin nga 'nga nikitsajna yijo-no. ¢A
mi tijiln-nd nga nas'in ta chiba na'yo san sisan
yije xikjin na'yo? 7 Tinachrjekajioon jé xita xi
Otsji jé K'oad ngaya-la koni tsa na'yo san xi mi ti
ndaa-ne nga sikits'on-no, mé-ne jiio k'oas'in kjoan
koma-no koni na'yo xitse ts'e inchrajin xi tsjin-la
na'yo san. Nga jio, jyeé kitjaaxin-no kjoa ts'e jé
koni na'yo san jchinga nga jé Cristo k'en ngajo-na
koni jfia orre xi kisik'en xita Israel k'e nga Paxko.
8 Koii kjoa-la jiid, k'oad s'in kindchrjeé s'ei nga jyeé
kisikitsajnandeii-nd Naina kjoa ts'e jé, koni s'in xita
Israel k'e nga Paxko nga sitsjeé ni'ya-la nga fadxin
yije na'yo san. Jia, k'oaa tis'in chjaaxian kjoa ts'e
jé ko kjoa ch'o ko ngui kjoatsjee ko kjoakixi sikjeén
k'oaa ngaya-la koni inchrajin Xi tsjin-la na'yo san.

9 Jé xojon xi kisikasén itjon-no, k'oad kixan-no
nga mi ya koahijtakoo jia xita xi kjoa chijngui
s'in. 10 K'e nga k'oa kixan-no, mitsa jfia kisikaxkia
jfia xita iso'nde xi Kjoa chijngui s'in, ko jiia xi
tse mejéen-la, ko jiia xita chijé, ko jiia xi xkéson
beexkon. Xita koi, xki xi jan satikjoo. Ta jé
xi koma kinchat'aaxin-la tsa Xin is0'nde onguio.

117fia 'én xi kixan-no, jé-né nga mi ya tsjahijtakoo
jiia xi tsO nga xita-la Cristo xi 'ndsé chiba tsa
tako kjoa chijngui nchis'in, xita xi tse mejen-la, xi
xkoson beexkon, xi ch'o chjajno-na, xi xan 'bii, xi
chijé s'in. Jha xita xi k'oas'in s'in, skanda mikil
mochjeén nga kichikoo. 12-13 Mitsa jfid oko-nd nga
bindaajiin-1a jiia Xita is0'nde. Jé Naina kiindaajiin-la
jiia xita koi. Tanga jfio oko-no nga kindaajiin-1a
Xita naxandd-la Naind xi tsajon. K'oad ma-ne
nga xan-no, chjaaxion jé xita xi ch'o tis'in xi ya
tijnajiin-no.
6
Kos'in s'iin jiia xita-la Cristo nga tijfia xikjin
koiindadjiin-la
170, k'e nga tsa kjoasii tjin-no ko xita xinguioo,
¢mé-ne jiia mejéen-no koiindaajiin-no jiia xitaxa xi
mitsa xXita-la Cristo? ¢A mitsa ta jiia katindaajiln-no
xi xita naxanda-la Cristo? 2 ;A mitsa tijiin-no
nga jiia xi xita naxanda-la Cristo 'mi-nd, jha
kindadjiln-1a Xita is0'nde? Tsa jii0 koiindaajiin-la
Xitais0'nde, ¢a mi chikjoa-no nga ta jiio kindaajiin-1a
xita xinguioo kjoa xi chiba tjin? 3 ;A mitsa tijiin-no
nga tikoa it'aa tsajan kindadjiin-1a akjale? Tsa jhiia
kindaajiin-1a akjale, ¢a mi koma-na kindaajiin-14 xita
xinguiaa kjoa xi tjin i iso'nde? 4 K'0oad ma-ne tsa
ta kjoa ts'e is0'nde-né xi tjin-no, tindkjoa jngoo-la
Xita 'ndse xi jio nachrjenguioo nga 'mi-la nimé
chji-la, jé katindaajiin-no. 5 Koif koa xan-nd mé-ne
nga katasoba-no. ¢A mitsa tijna jngoo xita Xinguioo
Xi tjin-la kjohitsjeén nga koma-la koiindajiin-la
xita xi 'ndsé chiba? 6 Mitsa ta koii kjoa-la nga



1 Corintios 6:7 xiv 1 Corintios 6:13

bixkan-koo xinguigo, skanda yaa onguikoo Xin-
guioo nguixkon xitaxa xi mikil beéxkon Naina nga
bindaajiin-no.

7 Kixil kjoa, ch'o6 tjin kjoa k'e nga tijfio
bixkan-ko-n0 xinguigo. ¢Mé-ne mitsa ta saa
nikjeiin-la xinguigo k'e nga ch'o siko-n6? Ta saa
tikjeiin-la nga katasichijé-no. 8 Tanga ji0, k'oaa
tis'in ch'o nikoo xinguioo, tijiio nichijé-la.

9 ¢ Amitsa tijiln-no nga jiia xi mitsa xita kixi, mikii
kjoahas'en-jilin i'nde fianda tihotixoma Naina? Jfa
Xita xi kjoa chijngui s'in, jiia xi xkoson beexkon,
jfia xita xi jye chixan xi kjoa chijngui s'in, jha
xita xinde xi ti x'in xikjin oyijoko-ne, 10 jfia xita
chijé, jia xita tse me]en ]na Xita xi xan 'bi], jiia xi
Xita chjajno-la, jfia xita xi konachan-la xikjin nga
sichijé-la, ki yijo-no chonachan-la nga jia xita xi
koatjin kjoach'o xi s'in mikii kjoahas'en-jiin fianda
tihotixoma Naina. 11 Jfio, k'e nga sa kjotseé k'oa
tis'inkinei'nga; tangaindei, jye kisanijno kjoa ts'e
jé-no, jye xita tsjee-la Naind koma, ko jye xita kixi
koma it'aa ts'e nga'nio-la Jesucristo xi otixoma-na
ko it'aa ts'e Inima Tsjee-la Naina.

Ko s'in sichjeén yijo-nd mé-ne nga jeya Kijna
Nainad
12 Tjin i'nga xita Xinguigo xi tso: “’/An tji'ndeé-na
nita mé kjoa xi s'iaan.” Kixii kjoa tji'nde-né, tanga
mikil ok'in-la tsa k'oas'en yijeé ngats'ii kjoa; k'oaa
ma-ne, 'an, mikil tsjaa'nde-la yijo-na nga siikijne-na
jngoo kjoa. 13 Tikoaa tjin i'nga xi tso: “Jfia tso-
jmi xi ma chine, ts'eé indso'ba, koa je indso'ba
mochjeén-la tsojmi xi ma chine.” Kixii kjoa, tanga
ingajo kjoa koi, Naina siikjehet'aa. Tanga je yijo-na,

mitsa kos'in kochjeén nga kjoa chijngui s'eén; it'aa
ts'e Naind kochjeén; yijo-n4, ts'eé Naind. 14 Koni
s'In Kkis'iin Naind nga Kkisikjadaya-la Na'en-na Jesus,
jiid K'oad tis'in kjoadya-na it'aa ts'e kjoa biyaa nga
tjin-la nga'nio Naina.

15 ¢ A mitsa tijiin-no nga jé yijo-na, yaa tikjooko
ts'e Cristo? ¢A komaa sikjeén yijo-la Cristo nga
sijngoot'aa-1a ts'e chjoon ska? Majin, mikil koma.
16 ; A mitsa 'yaa, k'e nga jngoo xita X'in, tsa chjoon
ska kijnako, jngoo yijoo koma? Nga k'oad s'in tichja
Xojon-la Naind nga tso: Ingajo Xita koi, jngoo
yijoo koma. 17 Tanga jé xi Na'én-nd tijnako, yaa
majngooko inima-la ko ts'e Na'en-na.

18 Tinchat'aaxin-la kjoa chijngui. Jngoo xita, nita
mé jé xi Otsji xi kj'eil jé, mitsa yijo-la tibeetoon.
Tanga ]e xita xi kjoa ch1]ngu1 s'In, yl]o-laa beétoon.
19 ¢A mitsa tfjiln-no nga je yijo-no ni'ya-la Inima
Tsjee-la Naind-né xi jiio kitsjaa-no0 Naina nga
tijnajiln inima-no? Yijo-no, mitsa ti tsajon-no.
20 Naind jye tsakatse-no, tseé tsibichjitji-no. Koil
kjoa-la jchaxkon Naing, ndaa tikjeén yijo-no nga
ts'eé Naina.

7

Kjoa ts'e xita xi bixan

11t'aa ts'e 'én xi kichjinangui-nd nga kinikasén-na
xXojon nga bixdon: “Ndaa-la tjin, jngoo Xita X'in
ko jé chjoon tsa mikii kixan.” 2 Tanga koii
kjoa-la nga 'fid tjin kjoa chijngui, nga jngoo ijngo0
Xita X'in katas'e-la chjoon, ko nga jngoo ijngoo
chjodn katas'e-la x'in. 3 Koni s'in tjin kjotixoma
ts'e kjoa bixan, jé x'in, ndaa katasis'in-la chjoon-la

k'e nga kojnako, tikoa jé chjoon, ndaa katasis'in-la
x'in-la. 4 Je chjodn, mitsa tijé otixoma-la yijo-la,
jé X'in-la otixoma-la. Tikoa jé X'In mitsa tije
otixoma-la yijo-la, je chjodn-la otixoma-la. 5 K'e
nga tsjayijokoo xinguigo, ki yijo-no nixkon-la xin-
guigo. Ta k'e-né tsa ngason chibaya-no kotjin
nachrjein mikil tsjdyijokoo xinguioo tsa Naina
kinokjoat'aa-la. Xi koma iskan mochjeén-né nga
sis'in-la xinguigo nga mi jé xita neii skonachan-no
k'e nga tsa mi ti kil chikjoa-n0 nga Xin tsjayijo-la
Xinguioo.

6 'En xi tixan-no ta 'an-na xi titsjad'nde-no; mitsa
kjotixoma tibine-no. 7 Xi it'aa ts'an, mején-na tsa
ngats'ii xita k'oas'in katitsajna tajngoo, koni 'an,
tajngoo tijnaa. Tanga ijngo0 ijngo0 Xita Kits'ii-la
kjotjo xi Naina Kkitsjaa-la, kos'in kitsajna. Kakj'eii
kakj'eii s'In titsajna nga ijngo0 ijngo0 Xita.

8 Jfia xita xi titsajna tajngood ko jiia ichjin xi jye
k'en x'in-la, ndaa-la tjin tsa ta k'oas'in kitsajna
tajngoo koni 'an. 9 Tanga tsa mikil chikjoa-la nga
bitsajna ijng0, isada ndaa-ne tsa katixan, mi k'oa-ne
tsa tsje siik'en.

10 'An, k'oad s'in bine-la jiia xita xi jye chixan,
nga mikil koma tsjein xikjin. Jé chjoon, mikil
koma siikijna X'in-la. Mitsa Kkjotixoma ts'an xi ts-
jaa-no; ts'eé Naind. 11]e chjodn xi tsjeiin x'in-la,
mikil tji'nde-la nga Kkj'eil x'in kixan-ko ijngo0 k'a.
Tikoaa-ne katajoondada-ne. Tikoa jé X'in, mikil
tji'nde-la nga tsjein chjoodn-la.

12Tha xita xi i'nga, k'oad xan-la, xi ta kjohitsjeén
ts'an, mitsa jé Na'én-na tsibijna Kjotixoma jé. Tsa
jngoo xita X'in xi mokjeiin-la 'én-la Naina, tsa je

chjoodn-la xi tijnako, tsa mikil mokjeiin-la, tsa tso
ikon jé chjoon nga bijnako, katijnako, Ki tsjeiin takon
jé chjodn-la. 13 Tsa jngoo chjodn xi mokjeiin-la
'én-la Nain4, jé x'in xi tijnako, tsa mikil mokjeiin-la,
tsa tso ikon jé X'in nga bijnako, katijnako, Ki tsjeiin
takon jé x'in-la. 14Je x'in xi mikii mokjeiin-la 'én-la
Naing, it'aa ts'e chjoon-lad matsjee-né; tikoaa jé
chjoodn xi mikil mokjeiin-la, it'aa ts'e X'in-laa mat-
sjeé-né. Tsa majin, jfia ixti-la mitsa xita kixi nga
nguixkon Naind, tanga i'ndei ixti-la, yaa chja-ne
naxanda-la Cristo. 15 Tanga tsa jé chjoo6n xi mikii
moKkjeiin-la 'én-la Naina tsa mején-la tsjein x'in-la
xi mokjeiin-la, katatsjeiin. Ko tsa jé xita x'in xi mikii
moKkjeiin-la 'én-la Naind, tsa mején-la nga tsjein
chjoodn-la xi mokjeiin-la, katatsjeiln. Jhia Xita koi
mikil tjiné-la nga kjo'fié kitsajnako xikjin. Naina,
jé xi mején-la nga nchén kitsajna. 16 Ji chjodn xi
mokjeiin-le it'aa ts'e Cristo, mikil tijiln-lé tsa koi
nachrjein it'aa tsiji koma kitjokajiin kjo'in x'in-l1é.
Ko ji xi X'in 'mi-le nga mokjeiin-1é it'aa ts'e Cristo,
mikil tijiin-l1é tsa koi nachrjein it'ad tsiji koma
kitjokajiin kjo'in chjoon-le.

17 Ingod kjoa mején-na nga ndaa sikijna-la
ngats'ii Xita naxandda-la Cristo, nga ijngo0 1jngo0
xita Xx'in ko chjoon, mochjeén-né nga kos'in
katasijcha yijo-la koni s'in kitsjaa-la Naina koni s'in
titsajna k'e nga Naina Kkiichja-la nga xita-la koma.
18 Tsa tjin i'nga xita xi jye tjit'aa chiba yijo-la kjoa
ts'e circuncision k'e nga xita-la Cristo koma, ta
k'oaa s'in katijna. Tsa tjin i'nga xi kj'ee kil tjit'aa
chiba yijo-la, ki bit'aa chiba-la yijo-la. 19 Xi kjoa
ts'e circuncision, tsa tjit'aa chiba-no ko tsa majin,

mitsa meé-ne. Jé xi chji-la nga ndaa sikitason jé
kjotixoma-la Naind. 20 Nga jngoo ijngo0, k'oad s'in
titsajna koni s'in titsajnaa k'e nga kiichja-no Naina.
21 K'e nga kiichja-lé Naind, tsa chi'nda tijni, ki
makadjno-le. Tanga i'ndei tsa koma kijnandeii-ne,
ndaa s'e, tijnandeii-ne. 22 Je xi chi'nda tis'in k'e
nga kilchja-la Naina nga kokjeiin-la 'én-la, indei
tijnandeii-né it'aa ts'e Cristo. K'oaa tis'in tjin, jé xi
tijnandeil K'e nga kiichja-la Nain4, i'ndei chi'nda-la
Cristo-né. 23Jfi0, Naind jye tsatse-no, ki kii bii'nde
nga xita xi kj'eii chi'nda 'né-la. 24Jfido ndi 'ndse ko
tichjaa, koni s'in titsajnaa nga jngoo ijngoo k'e nga
kiichja-n0 Naind, k'oad s'in titsajna ya nguixkon
Naina.

25 Jt'aa ts'e xita xi titsajna tajngood, tsjin
jngoo-na kjotixoma Xxi ts'e Na'en-na. 'An, k'oad s'in
koson-la koni tso kjohitsjeén-na nga Naind kis'e-1a
kjohimatakon mé-ne nga it'aa ts'an kjoaat'aa
takon-na jiia xita. 26 Koii kjoa-la nga 'fi¢ 'in choon
nachrjein i'ndei, 'an, k'oaa s'in sikitsjeén, isaa-la
ndaa tjin, ta k'oas'in katitsajna xita koni s'in titsajna
skanda nachrjein i'ndei. 27 Tsa tjin-le chjodn,
ki nikijna-jén chjoon-le. Tsa tsjin-le, ki chjoon
binchaatsji. 28 Tsa kixein, mitsa jé tibinchaatsji. Ko
tsa jngoo chjoon xongd xi kixan, tikoad mitsa je
tthotsji. Ta je-né, k'e nga jye kixan, kjoaa s'e-no.
'An, mejen-na nga mi kjoa katas'e-no.

29 Ndi 'ndse, mején-na nga Kkatasijiin-nd, nga
chiba jchan nachrjein chija nga ma sixa-1a Naina.
Koii kjoa-la jngoo xita x'in xi tjin-la chjodn, k'oaa
s'in katas'in koni tsa tsjin-la chjodén. 30 Ko jiia xita
xi kjoaba titsajnajiin, k'oad s'in katitsajna koni tsa

mi ba titsajna. Koa jia xi s'ei tjin-la, k'oaa s'in
katitsajna koni tsa mi s'ei tjin-la. Koa jiia xi tsojmi
otse, k'oad s'in katas'in koni tsa nimé tjin-la. 31 Ko
jiia xi fitjingui-la kjoa Xi tjin is0'nde, k'oad s'in
katas'in koni tsa mi ya fitjingui-la; nga jé is0'nde xi
titsajnasoan ijndé, kjoehet'aa-né.

32 'An, k'oad s'in mejen-na nga nimé kjoa ts'e
is0'nde sikitsjeen. Jé xita X'in Xi tijna tajngoo,
koii sikitsjeén kjoa ts'e Naina, mé xi s'iin nga
kotsja-la Naind. 33 Tanga jé xi jye chjoon tjin-la,
koii sikitsjeén kjoa xi tjin iS0'nde mé xi s'lin nga
kotsja-la chjodn-la, 34 k'oad ma-ne nga jo kjoa
sikitsjeén. Tikoaa je chjoon ka'an xi jye k'en xX'in-la
ko jé chjodn xi tijna tajngoo Xi Kkj'ee X'in tjin-la,
koii sikitsjeén kjoa ts'e Naind mé-ne nga tsjee
sikitsajna-ne yijo-la ko inima-la. Tanga je chjodn xi
X'in tjin-la, koii sikitsjeén kjoa ts'e is0'nde mé xi s'iin
nga kotsja-la x'in-la.

35 Kjoa xi bengjmi-no kjondaa tsajon-no, mitsa
Xan-no nga 'an osijna ikon-no, jé-né nga ngui ndaa
sijchd yijo-no nga nimé kjoa Kkiichjoa ikon-no nga
sixa-la Naina.

36 Tsa jngoo x'in xi kos'in tisikitsjeén nga mindaa
tisiko chjoon nga mi xati tibixan-ko nga jye tihoto
no-la chjoodn, k'oad s'in katas'in koni s'in sikitsjeén,
katixan; jé kjoa bixan, mitsa jé nchihotsji. 37 Tanga
tsa jngoo xi k'oas'in biné-la yijo-la ko inima-la
nga majin-la kixan, nga kjohitsjeén ts'e-né, ko tsa
chikjoa-la yijo-la nga mikil kixan, ko tsa jye kos'in
kiskooOsoOn-la, ndaa tjin. 38 Jfia xita xi bixan, ndaa
s'In, tanga jiia xi mikil bixan, isad ndaa s'in.

39 Ingoo chjoon xi X'in tjin-la, mitsa tijnandeil.

K'eé-né tsa jye k'en xX'in-la nga jye tijnandeii. Koma
kixan-ko nita ya x'in-ne xi matsjakee tsa tanga
mokjeiin-la 'én-la Naind. 49'An, k'oaa s'in sikitsjeen,
ndaa-la tjin tsa mi ti kii kixan-ne jiia ichjin ka'an.
Tikoada 'an, k'oad s'in machiya-na nga jé Inima
Tsjeé-la Naina tisichiya-na.

8

Tsojmi xi sinchason ya nguixkon xkoson

17e kjoa xi ts'e yijo-la cho xi sik'en-la xkoson-la
Xita is0'nde nga tsja-la kjotjo, jiid0 bixdn-no nga
ngats'iad jyeé tjin-na kjoachjine it'aa ts'e kjoa
koi. Kixii kjoa, tanga k'e nga tjin-na kjoachjine,
ma'ngaa takodn. Tanga k'e nga tjin-nd jé
kjotsjacha, isad ndaa 'bii-la nga'fié xinguiad. 2 Tsa
tjin i'nga xita xi tsO nga ndaa machiya-la, chijaa
isa-la; kj'eé Kkii bee yije koni s'In tjiné-la nga skoe.
3 JIngoo xita xi matsjakeé Naind, je Naind ndaa
beexkon.

4K'0oad xan-no ko s'in tjin, tsa ma chine yijo-la
cho xi ya biyaat'aa-la jiia xkdson. Tijiln-nad nga jha
xXkoson X1 tjin 1 is0'nde, nimé nga'no tjin-la. Nga
ta jngo0 ma-ne xi Naind. > Jfia xita, k'oad s'In
sikitsjeén nga kjin ma naina xi tjin jan ngajmii ko
it'aa nangui. (Kixii kjoa it'aa ts'e xita koi, kjin ma
xinaind ko na'en-na tso-la.) 8 Tanga jii4, 'ya-na nga
ta jngo0 ma-ne Naind xi Na'én-na nga it'aa ts'eé
inchroba-ne nita mé xi tjin. Jfia, koii x4 tjin-na
nga sikitasodn xa-la. Tikoaa ta jngod ma-ne xi
otixoma-na, je Jesucristo; nga it'aa ts'eé nga'fo-la
kisindaa yije nita mé xi tjin ko tikoaa jiid, it'aa ts'eé
titsajnakoadn.

7Tanga mitsa ngats'il xita tijiin-la kjoa koi. Tjin
i'mga xita 'ndseé xi jye k'oas'in kjo'nga-la kjoa ts'e
xkosoOn K'e nga tikj'ee mokjeiin-la. Tanga i'ndei, k'e
nga kine yijo-la cho xi ya biyaat'aa-la jiia xkoson,
k'oaa s'in sikitsjeen nga jiia nchibeexkon xkdson xi
naina tso-la xita iso'nde. Nga jo tjin kjohitsjeén-la,
k'oad s'in fiya-la nga jé 6Otsji nguixkon Naind. 8]Jfio
bix6n-n6 nga jiia tsojmi xi ma chine, mitsa koi
kjoa-la nga isa ndaa skoétjo-na Naina. Tsa kichiaa
mitsa isa ndaa kitsajnaa ko tsa mikii kichiad mitsa
isa ch'o kitsajnad nga nguixkon Naind. 9 Kixii kjoa,
tji'nde-nd nita mé xi chjineé. Tanga jiid jchoson-1a
yijo-na nga mi k'oad tjin xi chjineé mé-ne jiia xita
'ndseé xi indaajiln tjin kjohitsjeén-la mi jé sako-la.
10 Tsa tjin jngoo xita xinguigo xi tsO nga tjin-la
kjohitsjeén nga ma chine nita mé yijo-ne, ko yaa
fi kakjén ya i'nde fidnda yaxkon xkoson; tsa koi
nachrjein-la ya skoe jngoo ndsé xi indaajiin tjin
kjohitsjeen-la nga ya tikjén. Je xita 'ndsé, k'oaa tis'in
s'iin. 11 Kjohitsjeen-la Xita jé nga tsdo nga maa chine
yije nita mé-ne, koil kjoa-la nga kjo'in siikjeiin je
‘ndse xi indaajiin tjin kjohitsjeén-la xi Cristo k'en
ngajo-la. 12 K'e nga jé binchaatsjiodo xi kondra
ts'e xita ndseé nga nikits'On-jfio0 Kjohitsjeén-la xi
indaadjiln tjin, jé binchaatsjio0 xi kondra ts'e Cristo.
13'An, tsa ta koii kjoa-la ts'e tsojmi xi kinee nga
jé sako-la jé 'ndse, tikoaa-ne, jngoo k'a mi ti kii
skine-na yijo, mé-ne nga mi jé sako-la 'ndse.

9

Kjoa xi tji'nde-la xita xi tsibixdya-la Cristo

1'Aén tsibixdya-na Cristo. Tijnandeii-na. Xkoaan
kijtsee-na jé Jesus xi otixoma-nd. Nga xa-la
Na'én-na tis'iaan, i'ndei jiio-no xi Xita-la Cristo
maa. 2K'oad x06 tso i'nga xita xi kj'eil nga mi x6
tsa 'an tsibixdya-na Cristo, tanga jfio, ndaa tijiin-no
nga 'aan Kisixaya-na, nga it'aa ts'an-nd nga mok-
jeiin-no 'én-la Naind. K'oaa s'in bitjo kixi kjoa.

3K'e nga jngoo xita kjonangui-na xi kondra ts'an,
'an, kil xan-la nga osikoaa yijo-na: 4 ;A mitsa
tji'nde-najen nga k'oi-najen tsojmi xi chine-jen ko
Xi s'ig-jen nga xa-la Naina titsa'ne-jen? > ;A mitsa
tji'nde-najen nga kitjako jngoo-jen xi chjodn-najen
ma Xi 'én-la Naind mokjeiin-la, koni s'in xita xi
i'nga xi tsibixdya-la Cristo koni jiia 'ndse Na'en-na
ko Cefas [xi tikoa Pedro 'mi]? 6 ;A ta 'an-na ko
Bernabé xi tjine-najen nga kj'eii xa s'en-jen mé-ne
nga sako-najen tsojmi xi chine-jen? 7¢A tjin Xita
Xi soldado sikitason Xi tijé bichji-la yijo-la? ¢A tjin
Xita xi bitje tsojmi tjé, koa mikii kine too xi oja-la?
¢A tjin xita xi cho sijcha, koa mikil 'bii tsjin Xi
ochrje? 8 Ki k'oad s'in nikitsjeén nga ta kjohitsjeen
ts'an koni s'in tixan. Tikoad tichjaa kjotixoma ts'e
Moisés. 9 Kjotixoma-la Naind xi kiskii Moisés, k'oaa
s'In tichja nga ts0: “Jfia nchraja xi binchi, ki na'ya
bi'atso'ba.” 'En koi mitsa tso-ne kjoa nga Naina 'fi6
sikinda nchraja, 19 jfid-nd xi sikinda-na Naina; nga
it'aa tsajan tichja kjotixoma. Jé xi sikinchi nchraja
ko xi sitsjee tsojmi xi majcha-la, nchikofiad-la nga
tjoé chiba-la tsojmi xi majcha-la. 11 'En ndaa-la
Naind xi kjoa ts'e Cristo xi jin tsakoOya-nojen je
ngaya-la koni tacho xi Kisitje ijiln inima-no. ¢A mi
ndaa s'e tsa tjoé chiba-najen tsojmi xi majcha-no?

12 Tsa jia xi kj'eii xita tjoé chiba-la tsojmi xi tsajon,
ngajen, sa mitsa isa ndaa tji'nde-najen nga tikoa
tjoé-najen?

Tanga mi k'oad s'in titsa'me-jen koni s'in
tji'nde-najen mé-ne nga mikii koma sichjoa ikon-la
'én ndaa-la Naind xi kjoa ts'e Cristo. 13 ]Jii0, ndaa
'yaa, jiia xita xi ya sixa ya Ingo ftj on-la Naina, koii
tsojmi kine xi tjin ya i'nde je; ko jiia xi ya sixa
i'nde tsjee-la Naina ya fidnda binchason kjotjo xi
tsja-la Naina jiia xita, oko6 chiba-la yijo-la cho xi
ya binchdson. 14 Naind k'oad s'in kitsjaa okixi: jiia
Xi chjaya 'én ndaa-la Naina xi kjoa ts'e Cristo yaa
sako-la tsojmi xi skine. 15'An, mi k'oaa s'in tisikjeén
jiia kjoa xi tji'nde-na. Tikoad mitsa koi x4 tikjii-no
nga kos'in siko-nd. Isad-la ndaa tjin tsa katiyad
mi k'oaad-ne tsa tjin xita xi kjoadxin-na Kkjotsja xi
tjin-na nga ta kjotjo 'an chjaya 'én ndaa-la Naind xi
kjoa ts'e Cristo.

16 Nga 'énndaa-la Naina xi kjoa ts'e Cristo chjaya,
mikil tsa jeya sikijna yijo-na. 'An, X0 K'oad s'in
tjilne-na nga 'an Kkichjaya; ima x06-na tsa mikil
kichjaya je 'én ndaa-la Naina xi kjoa ts'e Cristo.
17 Tsa ta kjohitsjeén ts'adn-la nga kos'in tis'iaan,
tjine-la nga kochji-na, tanga mitsa ta kjohitsjeen
ts'an, jeé tisikitasoan xa xi kisingatsja-na Naind. 18]Je
chjixitisakd-na, jé-né ngatsja tjin-na nga chjaya 'én
ndaa-la Naina xi kjoa ts'e Cristo nga mitsa chji-na
sijé, nas'in tji'nde-na nga jé 'én ndaa-la Naina xi
kjoa ts'e Cristo kotijnakon-na.

19 'An tijnandeii-nd, tanga i'ndei, k'oad s'iaan
koni tsa chi'nda-la ma ngats'ii Xita, mé-ne nga
isa kjin xita koma kichja-la 'én-la Cristo nga

kokjeiin-la. 20 K'e nga ya tijnajiin-la ]na xita
xinguiaa judio, k'oaa s'in s'aan koni s'in Xita
judio mé-ne nga koma kichja-la 'én-la Cristo nga
kokjeiin-la. Kixii kjoa nga 'an, mikii kjo'fio tjiné-na
nga kos'in sikitasoan koni tso Kjotixoma xi kiskil
Moisés, tanga k'e nga ya tijnajiin-la jiia xita judio xi
kjotixoma-la Moiseés titsajnajiin, 'an k'oad ti s'iaan,
ta je xi mején-na nga koma kichja-la 'én ndaa-la
Naind xi kjoa ts'e Cristo nga kokjeiin-la. 21 K'e
nga ya tijngjiin-la jiia xita Xi mitsa ya titsajnajiin
kjotixoma-la Moisés, 'an, k'oaa ti s'iaan koni tsa mi
ya tijngjiiaa kjotixoma mé-ne nga koma kichja-la
'én-la Cristo nga kokjeiin-la xita xi mi ya titsajnajiin
kjotixoma. Mitsa tso-ne kjoa nga tijnat'aa xin-la
kjotixoma-la Naind. Yaa tijnagjfiad kjotixoma-la
Cristo. 22 K'e nga ya tijngjiin-la jiia xita xi in-
dadjiin tjin kjohitsjeen-la, 'an, k'oad s'iaan koni
tsa tikoad indaajiin tjin kjohitsjeen-na mé-ne nga
koma kichja-la 'én-la Cristo xita koi. Yaa singason
yijekoaa mé Kkjoa xi titsajnajiin ngats'ii xita mé-ne
nga koma kochrjekajiin i'nga-na kjo'in kjoa ts'e
jé-la. 23 K'oad s'iaan xi kjondaa ts'e 'én ndaa-la
Naind xi kjoa ts'e Cristo mé-ne nga s'e-na kjoa
machikon-t'in it'aa ts'e 'én.

24 Tho, jyeé tijiln-nd k'e nga siskd xita xi on-
gachikon, ngats'ii-né nga ongachikon, tanga ta jn-
g00-né xitjoé-la kjotjo, ta je xi sikijne. Jii0, k'0ad s'in
tijchd yijo-no nga xita-la Cristo 'mi-no koni jngoo
xita xi ongachikon mé-ne nga tjoé-no kjotjo xi
Naina tsja-no. 25 Jiia xita xi siskdkjoo nga mejen-la
silkijne, itjon bitsagjnandaa nga mi tijiia siikjeén-ne
tsojmi xi ch'o siko; koi k'oas'in-ne nga mején-la tjoé

jngoo-la kjotjo. K'e nga jye ma iskan, jé Kkjotjo
Xi tjoé-la, ta bits'on-né. Tanga jia bitsajnandaa
nga tjoé jngoo-na kjotjo xi mikii bits'on nita kjé-ne.
26 'An, mitsa k'oas'in ongachikoan [Kkjoa ts'e xa-la
Naind] koni jngoo xita xi mikii bee fidnda kijcho.
Tikoad mitsa k'oas'in [sixa it'aa ts'e Naina] koni
s'In xita xi ta 'beéjiin isén k'e nga kjaan-ko xikjin.
27'An, k'oad s'in bine-la yijo-na nga katas'e-na kjo'in
mé-ne k'e nga kjoehet'aa nachrjein nga okooya-la
Xita 'én ndaa-la Naina xi kjoa ts'e Cristo, Naind mi
kitso-na: “N1 mé chji-la xa-le.”

10

Kjoa ts'e xkoson xi mitsa kixi kjoa nga Naina

1 JAid0 ndi 'ndsé ko tichjad, ki nijchaajiin-jen
nga jiia xita jchinga kjiin-na, [k'e nga itjojiin
naxanda Egipto], yad tsibitsajnangui yije ijiin
ifi [nga tsakod-la ndiyd], tikoad ngats'ii tsatojiin
nddachikon. 2K'0oad ngaya-la koni tsa koma bautizar
ya ijiin ifi ko jjiin ndachikon mé-ne nga xita-la
Moisés koma-ne. 3 K'oad tis'in jngoo skaya tsojmi
kiskine xi kjoxkdén ndaa ts'e Naind. 4 Tikoaa ta jn-
g00 skaya nanda kits'ii xi kjoxkon ndaa ts'e Naina,
jé nanda xi ya naxi itjo-ne nga jé Naind kitsjaa-la.
Jé naxi, jé ngaya-la Cristo nga je tsajmeéyako ndiya
Nianda chinchimaya. > Tanga jfia xita jchinga koi,
kjin jchan k'en ya fidnda nangui kixi choon nga
Naina mikil kisaseén-takon koni s'in kis'iin ngats'ii
Xita jchinga koi, ta chibad tsiningui-ne.

6 Jiia kjoa xi k'oas'in koma, jfia okdya-nd nga
mi jiia sikjaajhiad kjoa xi ch'o tjin koni kis'iin jfia
xita jchinga-na. 7 Ki k'oa s'in sando xkoson yaxkén

koni kis'iin i'nga xita jchinga koi, nga k'oaa s'in
tichja Xojon-la Naina nga tso: “Jfia xita naxanda
tsibitsajna nga tsakjen koa Kkits'il, ikjoan tsasitjen
nga kite [nga j ]e leltSJakO xk050n] ” 8 Tikoad mikil
kjoa chijngui s'eén koni s'in kis'liningaxita jchinga
koi, nga ta jngoo nachrjein kaan jan jmil Xita
k'en. 9 Mi ki taxki chit'ad Na'én-na koni s'in kis'iin
i'nga xita jchinga koi; k'oaé koma -ne nga K'en
Nain4 koni s'in kis'iin {' nga xita ]Chlnga koi. K'oaa
koma-ne nga jé akjale-la kjoabiyaa kisik'en xita koi.

11 Ngats'ii kjoa koi, k'oaa s'in komat'in jiia xita
jchinga-nd ko k'oad s'in kisijna chiba mé-ne
sijiin-na. Kisit'aa Xojon-la Naind nga jchaa
jia mé Kkjo'in xi sine-nd tsa k'oa tis'in s'eén
jiid xi titsajnakoadn nachrjein xi jye tifehet'ad.
12 K'oad ma-ne je xi kos'in sikitsjeen nga Kixi tijna,
katasikinda yijo-la nga mi jé sako-la. 13 Jho, kj'ee
mé Kkjoa xi mat'ioon nga tichit'aa-no xi isa 'fio 'in
tjin koni mat'in xita xi kj'eil. Naind, xita Kixi-né,
jé kata'niot'aa takon nga mikil tsjd'nde nga isa tsato
chit'aa-no koni kji chikjoako-no. Tijé-ne Naina
koko ndiya kos'in kichikjoa-no koni s'in tichit'aa-no
skanda k'e nga kjoehet'aa kjoa.

141110 ndi 'ndse, ni itsé kjoa ts'e xkdson nikitsjeén
nga mejen-no jchaxkon. 15'An, k'oad s'in tichja-no
koni xita xi tjin-la Kkjohitsjeén. Jchdson-la 'én xi
Xan-no, a kixii kjoa. 16 K'e nga 'yoad vino xi tjiya
chitsin nga nijét'aa-l1a Nainad nga katasichikon-t'in,
¢a mitsa ya ningason-koad ko jni-la Cristo? Ko Kk'e
nga nixkoayad inchrajin, ;a mitsa ya ningason-koaa
ko yijo-la Cristo? 17]fi4, nas'in 'fié kjin ma-n4, je

inchrajin xi bichiad, ta jngoo ma-ne; k'oaad ma-ne
nga ngats'iaa, ta jngoo yijo ma-na.

18 Chitsején-la xita naxandd Israel, jiia xi kine
yijo-la cho xi biyaa ya i'nde tsjee nga tsja-la kjotjo
Naind. Xita koi, yad singason-ko kjotjo xi tsja-la
Naind ya i'nde tsjee. 19 K'e nga k'oa Xxan-no, mitsa
Xan-no nga tjin-la okixi jiia xkdson ko tsojmi xi
sinchdt'aa-la. 20Jfia 'én xi Xan-no, jiia kjotjo xi fiko
jiia xita xi mikil beéxkon Naing, jiia fiko-la inima
ch'o-la neii, mitsa je soba Naind. 'An, majin-na nga
ya singdson-koo inima ch'o-la neii. 21 Mikii ndaa
tjin, K'e nga jye 'yo0 vino xi ts'e Jesus, xi otixoma-na,
ikjoan s'igo xi ts'e inima ch'o-la neii. Tikoada mikil
ndaa tjin, k'e nga jye bichioo inchrajin Xi ts'e Jesus,
ikjoan bichioo xi ts'e inima ch'o-la neii. 22 ;A xi
mejen-no sikjan-la Na'én-na nga katachini? ¢A isad
tjin-no nga'nié mi k'oa-ne Naina?

Jé kinchatsjiad itjoan kjondaa ts'e xita xi kj'eit

23 Tso jia xita: “Tji'nde-né nita mé xi s'eén.”
Kixii kjoa tji'nde-né, tanga mitsa ngats'ii kjoa nga
ndaa tjin. Tji'nde-né nita mé kjoa xi s'eén, tanga
mitsa ngats'ii kjoa tsjd-nd nga'fié. 24 Mitsa ta
kjondaa tsajon binchaatsjio0 itjon, jé tinchatsjioo
itjon kjondaa ts'e xita xi kj'eii.

25 Mad chinee nita mé yijo xi satijna ya fidnda
biyaa cho. Ki kii chjinanguio fidnda j'ii-ne mé-ne
nga mi ch'o koma-la kjohitsjeén-no. 26 Nga ts'eé
Na'én-nd jé nangui ko ngats'ii tsojmi Xi tjin-la.

27Tsa jngoo xita xi mikii mokjeiin-la 'én-la Naina,
kichja-no nga kichikoo, tsa mején-no nga onguio,
chjinee yije-no xitsja-no. Ki mé xi chjinanguio nga
mi ch'o koma-la kjohitsjeen-no. 28 Tsa jngoo xita

xi kitso-no: “Jiia tsojmi koi, yaa kisinchaat'aa-la
xkoson.” Je kjoa-la xita xi okitso-no, ki kil chine,
mé-ne nga mi ch'o koma-la kjohitsjeén-la. 29 Mitsa
kjohitsjeén tsajon xi tixan-no, ts'eé xita xi gkitso.

Tanga tsa tjin i'nga xita xi skonangui nga Kitso:
“¢Meé-ne mi tji'nde-na nga s'iaan nita mé kjoa xi
mejen-na nga ta koi kjoa-la nga mi ch'o koma-la
kjohitsjeén-la xita xi kj'eif? 30 'An, tsa tsjaa-la
kjondaa Naind it'aa ts'e tsojmi xi kinee, mikil ndaa
tjin tsa ch'o kitso-la xita jiia tsojmi xi jye Katsjaa-la
kjondaa Naind.” 31 Tanga jio, k'e nga bichioo ko
tsa 'yo, nita mé kjoa xi 'ne, k'oad s'in t'een nga
jeya katijna Naind. 32 Ki jé binchaatsji-la jiia xita
judio, ko xi mitsa xita judio, ko jiia xita naxanda-la
Naina. 33'An, k'oaa s'in s'iaan yije koni s'in sasén-la
Xita xi kj'eii. Mitsa jé otsjia itjoan xi kjondaa ts'an,
jé otsjia itjoan kjondaa ts'e xXita xi kj'eii mé-ne nga
Kkitjokajiln-ne kjo'in.

1 Koni s'in s'iaan 'an nga kjingui-la Cristo, k'oa
tis'in chjingui-na.

Ko s'in skoexkon x'in-la jAa ichjin k'e nga
chjat'aa-la Naind

2Ndi 'ndse ko tichjad, ndaa 'ne-no nga nikitsjeén
it'aa ts'an ngats'il kjoa xi s'iaan; tikoa nikitasOn
kjotixoma xi 'an kisikatoya-no. 3 Tanga mején-na
nga katasijiin-no nga jngoo ijngo0 Xita X'in, jé Cristo
xi sko-la ma, ko jé chjoon, je xita x'in xi sko-la ma,
koni jé Cristo, jé Naina xi sko-la ma. 4 Tsa jngoo
Xita xX'in xi tijtsa sko k'e nga chjat'aa-la Nain4, o
k'e nga chjaya 'én-la Naind, mikii beéxkdn Cristo

nga je tijna sko-la. 5 Tanga tsa jngoo chjoon, tsa
mikil bijtsa sko k'e nga chjat'aa-la Naina, o K'e
nga chjaya 'én-la Naind, mikii beexkon x'in-la nga
jé tijna sko-la. K'oaa ngaya-la koni tsa kisijno-la.
6 Tsa jngoo chjodn xi majin-la bijtsa sko, tikoad-ne
katasijno-la tsja sko. Ko tsa masoba-la nga sijno-la,
katijtsa sko. 7Jeé xita X'in, mikii tji'nde nga Kkiijtsa
sko, nga k'oaa s'in 'ya-la koni Nain4, ko it'aa ts'e
Xita X'in, 'yaa-la kjoajeya-la Naind; tanga it'aa ts'e
chjodn 'yaa-la kjoajeya-la x'in-la. 8 Je x'in, mitsa
ya itjokat'aa-ne ts'e chjoon; je chjoon xi it'aa ts'e
xita X'in itjokat'aa-ne. 9 Jé xita x'in, mitsa kjoa
ts'e chjoon kisindaa-ne; tanga jé chjoon, kjoa ts'e
X'iin kisindaa-ne. 10 Koii kjoa-la jé chjoon tjine-la
nga kiljtsa sko, sefia-né nga beéxkon x'in-la, mé-ne
nga tikoa skoe-ne jiia akjale. 1! Tanga koni s'in
tjindad-la Na'én-n4, tsa tsjin chjoon, mikil tijna X'in;
ko tsa tsjin X'in, mikil tijna chjoo6n. 12 Koni s'in koma
nga jé chjoon, it'aa ts'e x'lin kisindaa-ne; tikoaa je
X'in, it'aa ts'e chjoon ts'iin. Tanga it'aa ts'e Naina
nchroba yije-ne.

13T110, ndaa tikitsjeen: ¢A ndaa tjin tsa mikil tijtsa
sko jiia ichjin k'e nga chjat'aa-la Naind? 14 Tijé-ne
is0'nde, béngjmiya-nd nga kjoasoba-né k'e nga je
xita X'in sindojo tsja sko. 15 Tanga ndaa tsejen k'e
nga jngoo chjodn xi ndojo kjoan tsja sko. Kjoajeya
ts'e-né. Koii x4 kits'ii-la tsja-la nga ndojo kjoan,
mé-ne nga Kiijtsa-ne sko koni tsa payo. 16 Tsa
tjin Xita xi mikil tijngo0 ikon koni bixén-jen, k'oaa
s'In katasijiln-la, ngajen ko naxanda-la Cristo, ngui
k'oad s'in 'ne-jen, tsjin Xi kj'eii s'in.

Kjoa xi mikii ndaa tjin k'e nga bichiad koni s'in

tsakoya Cristo

17 Nga tikjil isa-no, mikii ndaa sikitsajna-no, koit
kjoa-la nga mikil ndaa titsane k'e nga maxkoya;
ch'o titsa'ne. 18]e kjoa xi tijna itjon it'ad tsajon,
k'oaa s'in ki'nchre, jiio xi naxanda-la Cristo 'mi-no,
k'e nga maxkdya, j0 X6 ya maa. Mején tsa mok-
jeiin-na tsa koil nachrjein-la tsa k'oad s'in titsa'ne.
19Tax6 k'oad-la komat'in-no nga s'eé xita xinguioo
Xi siljoya-no, mé-ne nga jcha-la ya-ne xi tjin-la
okixi. 20 K'e nga maxkoya nga bichioo, koni s'in
tsakoya Cristo, mitsa kixi kjoa nga jé nikitsjeen-yaa
koni s'in komat'in Na'én-nd k'e nga k'en. 21 K'e nga
bichioo, tjin i'nga Xita xi itjon kjén tsojmi xi bi-
jchoko; mikil kofia-la xikjin nga tsja itsé-la; skanda
tjin xi mach'i. Tanga jiia xita xi i'nga, imaa ijo-la
nga mikii tsja itsé-la. 22Ji0, ¢a tsjin-no ni'ya fidnda
nga bichioo ko nga 'y0? ¢Mé-ne nachrjekangui-no
xXita naxanda-la Cristo koa nisoba-la xita ima xi
tsjin-la tsojmi xi kine? K'e nga k'oas'in 'ne, ¢ko s'in
Xan-no? ¢A ndaa sikitsajna-no? Majin, mikil ndaa
sikitsajna-no.

K'e nga jé Na'én-na tsakjen-ko xita-la k'e nga
kojfio

(Mateo 26:26-29; Marcos 14:22-25; Lucas
22:14-20)

23 Koni s'in tsakdya-na Na'en-n4, ti koii-ne xi 'an
tsakoOya-no. Jé nitjen k'e nga Na'én-na Jesus Kkit-
soba'fid xita, kiskoé inchrajin, 24Kkitsjaa-la kjondaa
Naind, ikjoan Kkisixkoaya, Kkitso: “Chjoé, jé-né xi
yijo-nanga titsjaa kjotjo nga kiya xi kjondaa tsajon.
K'oa ti s'In t'een nga tixkoaya inchrajin, mé-ne
nga sikitsjeen-no it'aa ts'an.” 25 K'oaa tis'in kis'iin

k'e nga jye tsakjén, kiskoé chitsin, kitso: “Vino xi
tjiya chitsin jé, jé jni-na xi sikixiya kjoa Xitse xi
bindaajiin-ko-no. Jfio, K'e nga 1jngo0 1jngoo k'a s'igo,
k'oaa s'in t'een mé-ne nga sikitsjeén-no it'aa ts'an.”
26 K'e nga ijngo0 ijngod k'a kichiod inchrajin jé,
koa s'igya vino chitsin je, it'aa ts'eé kjoabiyaa-la
Na'en-na kindkjoaya, skanda k'e nga kjoii ijngoo k'a
Cristo.

Mikii ma taxKki bichikoad Na'én-nd

27 Nita ya xita-ne xi kokjen inchrajin je, o xi
skoiya chitsin ts'e Na'en-na, tsa mikii skoexkon
k'e nga kokjen, jé tl’hétsji it'aa ts'e Na'en-na nga
tihochrjengui yijo-la ko jni-la. 28 Koif kjoa-la, itjon
ndaa tikitsjeén ijiln inima-no kds'in titsajnakoo
Naind ko xita xinguigo. Iskan tichioo inchrajin
koa t'igya chitsin ts'e Na'én-nd. 29 Tsa yda Xita
xi kokjen inchrajin koa skoi vino xi tjiya chitsin,
tsa mikii siikitsjeén nga jé yijo-la Na'én-n4, xita jé,
kjo'iin tibine-la yijo-la. 30 K'oad ma-ne Kkjin xita
xinguigo xi ch'in bit'aa-la koa tjin xi indaakjoa
titsajna, skanda jye kjo kjin biyaa. 31 Tsa ndaa
sikitsjeén kos'in titsajnakoad Naina ko Xita Xin-
guiad, Na'en-nd mikii kjo'in tsjd-nd. 32 Tanga tsa
jé Na'en-nd tsja-na kjo'in, koi-né nga mejen-la
sikixiya-na mé-ne mikii kokot'aa-na kjo'in xi mikii
fehet'aad nita kjé-ne xi tjoé-la jiia xita is0'nde xi
mikii beexkdn Naina.

33 K'oad ma-ne jiido ndi 'ndsé k'e nga maxkoya
nga bichioo, chifiakjoa-la xinguigo. 34 Tsa tjin
i'mga xi "o ijo-la, tichioo ni'ya-no, mé-ne k'e nga
koxkodya mi Kkjo'in tsja-no Na'én-na. Jha kjoa xi
i'mga xi tjin isa-no, k'e kijchokon-no kindaajfiaa.

12

K0 s'in tjin kjoa chjine xi tsja Inima Tsjee-la
Naina xi kjondaa ts'e naxandd-la

INdi 'ndse ko tichjad, 'an mején-na Kkatasijiin-no
jiia kjoa chjine xi tsja Inima Tsjeé-la Naina.

210, ndaa tijiln-no k'e nga tikj'eé mokjeiin-no
'én-la Nain4d, yaa tsanguit'aa-la xkdson xi mikil ma
chja nga xin ndiya kiiko-no nga mitsa kixi kjoa
nga Naind. 3 K'oaa xan-no, niya xita xi koma
Kkitso-la Jesus: “jCh'o katamat'in!”, tsa it'aa ts'e Inima
Tsjeé-la Naina tichja. Tikoad tsa mitsa nga'nio ts'e
Inima Tsjee-la Naina tichja, mikil koma Kkitso-la:
“{Ji-né Jesus xi otixomai!”

4 Ya jjiln naxandd-la Naind, kjin skaya kjoa
chjine tjin kjoa ts'e xa xi sikitasOn xita, tanga je
Xi tsja kjoa chjine, tije-ne Inima Tsjee-la Naina.
SJha xita, kjin skaya x4 tjin-la nga siixa-la Na'en-na,
tanga tijé-ne Na'en-nd xi maxa-la. 6 Kjin skaya
nga'no tjin kos'in maxa, tanga tijé-ne nga'fio-la
Naina xi sixdjiln-la ngats'ii xita. 7 Nga jngoo
1Jng00 Xita, tjoé-la jngoo Kkjoa chjine xi oko nga
yaa tljnajlln inima-la Inima Tsjeé-la Naina mé-ne
nga ngats'il xita naxanda-la Naina kochjeén-la
kjondaa xi tjoé-la. 8 Xi it'aa ts'e Inima Tsjee-la
Naind tjin xita xi 'bii-la 'én xi tjin-la kjohitsjeén;
koa tjin i'nga xi 'bil-la 'én xi tjin-la kjoa chjine,
nga tijé-ne Inima Tsjee-la Naina tsja. 9 Tjin xi
tjoé-la kjoachjine nga ndaa mokjeiin-la nga tije-ne
Inima Tsjee-la Naina tsja-la, tikoaa tjin xi tjoé-la
kjoachjine nga sindad-ne xita xi xk'én, nga tijé-ne
Inima Tsjee-la Naind tsja-la. 10 Tjin xi tjoé-la
kjoachjine nga ma-la s'in kjoxkon xi ndaa tjin, ko

Xi ma-la chja ngajo-la Nain4, ko xi machiya-la mé
inima Xi tisixajiin inima-la xita xi chja. Ko tjin xi
tjoé-la nga ma-la chja 'én xi kj'eii tso xi mi ya xita
fiya-la, tikoa tjin Xi ma-la sikatoya 'én xi Kj'eii tso xi
mi y4 xita fiya-la. 11 Tijé ta jngod-ne Inima Tsjee-la
Naind xi sixa it'aa ts'e ngats'ii kjoa koi nga sika'bi-la
nga jngoo ijngoo xita kjoachjine xi je mejen-la nga
tsja-la.

12Yijo tsajan, kjin jchan skaya tjin-la; tanga koni
s'in tikjoO, ta jngoo ma-ne yijo. Naxanda-la Cristo,
k'oad tis'in tjin, ta jngo0 ma-ne. 13 Jia xi Xxita
judio ko xi mitsa xita judio, Xi Xita chi'nda titsajna
ko xita xi titsajnandeii ta jngoo ma-ne. Ngats'iaa
jiia, td ngason komaa bautizar it'aa ts'e xi tije-ne
Inima Tsjee-la Naind nga jngoo naxanda-la Naina
komaa koni tsa jngo0 yijo. Nga jngoo ijngoad,
Naind kitsjaa-na xi tije-ne Inima Tsjeé-la.

14 Jé yijo-nd, mitsa ta jngoo skaya tjin-ne; kjin
jchéan skaya tikjoOya. 15 Tsa jé ndsgkoad kitso: “/An,
mitsa tsja Xita ma, mitsa ya chja-na je yijo.” Mitsa
koi kjoa-la nga okitso nga mi ya chja-ne yijo. 16 Tsa
jia lika kitso: “’An, mitsa xkon xita ma, mitsa ya
chja-na je yijo.” Mitsa koi kjoa-la nga okitso nga
mi ya chja-ne yijo. 17 Tsa kéhokji yijo-nd, tsa ngui
xkoaan koma, ¢kos'in kKind'ya-na? Tsa je yijo-nd, tsa
ngui lika koma, ¢kos'in kijne-nd? 18 Tanga Naina
nga jngoo ijngo0 skaya yijo-na, yaa kisikitsajna
i'nde-la yijo-né fidnda nga je kjomején-la. 19Yijo-na
tsa ta jngoo skoya koma, mi-la tsa yijo xi ngui
tlingo0. 20 Kixii kjoa nas'in kjin skaya tikjoOya
yijo-n4, tanga tajngoo ma-ne.

21 Jiia xkoadn mikii koma Kkitso-la jiia ndsaa:

“Mikil mochjeén-na.” Jé skoaa tikoaa mikil
koma Kkitso-la jia ndsokoaa: “Mikil mochjeén-na.”
22Tanga it'aa ts'e yijo-n4, tjin-né xi 'mi-la nga chiba
nga'no tjin-la tanga isad ndaa mochjeén. 23 It'aa
ts'e yijo-na xi 'mi-la nga mikil ndaa tsején, jia-né
Xi nikakjd nikje mé-ne nga isa ndaa kotsején-ne.
Bijtsa'ma-né jé yijo-nd, jiia xi mikil tji'nde-la nga
jcha-la. 24 Mikil mochjeén nga sijtsa'ma yijo-na xi
tsejen. Naind jye k'oas'in tsibindaa nga isa ndaa
jchaxkon je xi 'mi-14 nga isa chiba chji-la, 25 mé-ne
nga mi kojoya-ne. Ta sad nga jngoo ijngo0 skaya
katasikinda xikjin. 26 Tsa tjin jngod skaya yijo-na
fidnda ij0 ma, ok'in yije-la xikjin kdhokji nga ma ijo.
Koa tsa tjin idnda ndaa tiyaxkon, ndaa s'e yije-la
kohokiji yijo.

27T10, k'oad ngaya-la koni yijo-la Cristo. Katjin,
katjin xa xi kitjoé-no ya jjiin naxanda-la Naina.
28 Naind k'oad s'in kiskoOson-la mé x4 xi s'iin xita:
jiia titsajna itjon xita xi bixaya-la Naind; xi ma-ne
jO, xita xi chja ngajo-la Naind; xi ma-ne jan, xita xi
okdya 'én-la Naina. Tikoa tjin xi ma-la s'in kjoxkon
xi ndaa tjin. Ko tjin xi ma-la sindaa-ne xita xi
xKk'én; tjin Xi ma-la sichjat'aa; tjin xi otixoma mé
kjoa xi koma; ko tjin xi chja "én xi Kkj'eil tso xi mi
ya xita fiya-la. 29 Mitsa ngats'ii nga ma bixdya-la
Naind. Mitsa ngats'ii nga Naina chja ngajo-la.
Mitsa ngats'il nga ma-la okoya 'én-la Naina. Mitsa
ngats'ii nga ma-la s'in kjoxkon xi ndaa tjin. 30 Ko
mitsa ngats'ii nga ma-la sindaa-ne xita xk'én. Mitsa
ngats'il nga ma-la chja 'én xi kj'eii tso xi mi ya xita
fiya-la. Mitsa ngats'ili ma-la sikatoya 'én xi kj'eii tso
Xi mi ya xita fiya-la. 31 Tanga jfido, mochjeén-né nga

tinchatsjioo jiia kjoachjine xi isa ndaa tjin.
Tanga i'ndei 'adn kokoo-no jngoo ndiya xi isa
ndaa tjin ko s'in sijchad yijo-no.

13

It'aa ts'e kjoatjocha

Xita nas'in jiia 'én xi chja akjale, tanga tsa tsjin-na
kjoatjocha, nimé chji-la; k'oad ngaya-na koni jngoo
kicha xi 'fi6 one, o koni jiia kicha tsjin xi ch'o one
k'e nga kaakjoo. 2 Tsa tsjin-na kjoatjocha, nimé
chji-na nas'in ma-na chja ngajo-la Naind, nas'in
machiya yije-na kjoa xi tji'ma-la Naing; nas'in ma
yije-na kjoa chjine, nas'in ndaa mokjeiin yije-na
it'aa ts'e Naind, skanda ma-na sikjaniya-la nindoo.
3 Tsa sika'bia yije tsojmi xi tjin-na nga kokjen xita
ima, koa tsjaa kjotjoa yijo-na nga Kkiti xi kjondaa
ts'e xita xi kj'eii, tanga tsa tsjin-na kjoatjocha, nimé
sikijne.

4]eé xita xi tjin-la kjoatjocha, tjin-la kjoatsetakon
nita meé kjoa-ne; tjin-la kjondaa; mikil maxitakon;
mitsa 'én 'nga chja; ko mitsa tijé ndaa sikijna-ne
yijo-la; 5 mitsa taxki s'in; mitsa ta kjondaa ts'e
Otsji; mikil taxki majti-la; nimé kjoa bingui takon;
6 mitsa matsja-la it'aa ts'e kjoa xi ch'o tjin, ts'eé
kjoa kixi xi matsja-la. 7 Jé xi tjin-la Kkjoatjocha,
sikjeiin yije-la nita mé kjoa-ne, mokjeiin yije-la,
kofia yije-la, chikjoako yije-la ngats'ii kjoa.

8 Je kjoatjocha mikii kjoehet'ada. Tanga kijcho
nachrjein nga mi ti ya xi kichja ngajo-la Naina,
nga mi ti ya xi kichja-ne 'én xi kj'eii tso xi mi ya
xita fiya-la ko nga mi ti ya xi tjoé-la kjohitsjeén

xi tji'ma-la Naind. 9 Nga kj'eé tsa ngui ndaa tijiin
yije-nd Kjohitsjeén xi tji'ma-la Naina, ko kj'eé tsa
ngui ndaa nokjoa ngajo-1a Naind. 10 Tanga k'e nga
kijcho nachrjein nga kjoii xi nimé chijat'aa-la, yaa
kjoehet'aa jiia kjoa xi ta chiba machiya-na.

11K'e nga sa chitia, k'oad s'in kichja koni chja ixti,
k'oas'in Kisikitsjeen koni s'in sikitsjeén ixti, k'oas'in
kiskooOsoOn-la koni ixti. Tanga k'e nga jye kojchinga,
kisikijna-nd kjoa ts'e ixti. 12 I'ndei, ta k'oad s'in
'yvaa Naind koni tsa chitsin jma chitsején-yaa nga
mikil ndaa tsején-nd. Tanga kijcho nachrjein k'e
nga ndaa kotsején-na nga chi'adn Naind. I'ndei
ta chibaa machiya-na, tanga kijcho nachrjein nga
ndaa kochiya-na koni s'in beéxkon-na Naina.

13]1an kjoa tjin xi mikii kjoehet'aa, jngoo kjoa nga
mokjeiin-nd it'aa ts'e Naing, 1jngo0 nga chiia-1a xi
tjoé-n4, 1jngo0 nga s'e-na kjoatjocha. Jfia ingajan
kjoa koi, je kjoatjocha xi isa ‘110 chji-la.

14

Jé xi ma-la chja 'én xi Kj'eii tso

1 Je Kkjoatjocha tanguitjingui-1a; tikoa
mochjeén-né nga tinchatsjioo jiia kjoachjine xi tsja
Inima Tsjeé-la Naina. Ko jé xiisa 'id mochjeén nga
kindkjoa ngajo-la Naind. 2 Jngoo xita xi kj'eil tso 'én
xichja, mitsa taxki xita tichja-la; Naina tichjat'aa-la.
Nga mi ya xita fiya-la ko tso 'én xi tichja. Jiia 'én xi
chja, ts'eé Inima Tsjeé-la Naind nga tichja'ma-né.
3 Tanga jé xita xi chja ngajo-la Naind, jfia xita
naxanda-la Naina chjajiin-la, mé-ne nga isa ndaa
koma-la, isa ndaa ko'figjiin-ne Kjohitsjeén-la koa
isa ndaa siije takon-ne xita naxandd-la Naina. 4Je

xita xi chja 'én xi kj'eil tso xi mi ya xita fiya-la, ti
yijo-lad tsja nga'nio-la. Tanga je xi chja ngajo-la
Nain4, jiia xita naxanda-la Cristo tsja-la nga'na.

5'An, k'oad s'in mejen-na tsa ngats'ioo koma-no
kinokjoaa 'én xi kj'eii tso xi mi yd xita fiya-la. Tanga
isad-la ndaa tjin tsa koma-no kindkjoa ngajo-la
Naina. Jé xi Naina chja ngajo-la isaa '1o chji-la
mi k'oa-ne koni jé xi chja 'én xi kj'eii tso. Ta
jngoo-la tsa tjin Xita xi koma-la siikatoya 'én xi kj'eii
tsO mé-ne 1sa ndaa s'e-la nga'no xita naxanda-la
Cristo.

6 Ndi 'ndse ko tichjad k'oad ngaya-la tsa 'an
mején-na Kjikon-no, tsa kj'eii tso 'én xi kichjako-no
xi mikil na'ya-la, kos'in kochjeén-no. Ta jé-la tsa
'‘én-la Naind sikichiya-no, tsa kengjmi chiba-no
kjohitsjeen xi ndaa tso, tsa kichjajiin-no 'én Kkixi, ko
kokooOya-no 'én xi ndaa tso.

7]Jfia chrjo-la musica ko ni'fio xi tthone tsd ngason
kjone, ;kds'in jcha-la fid-laa xi tihone nga ta ngason
ts0? 8 Tsa je chrjo trompeta-la xita Kkjojchan,
tsa mikil ndaa skindaya, ¢ya Xita xi Kitsajnandaa
nga kjoi kjojchan? 9 Jfio, k'oad tis'in mat'ioon
tsa mitsa 'én tsajon kindkjoaa nga Kkjiya-la Xita,
¢ko s'In kind'ya-la mé 'én xi titsanokjoa? Ta jjiin
isén-la titsanokjoa. 10 Kjin jchén skoya 'én tjin nga
tijtsa is0'nde, tanga ngats'il 'én tjin-la kjohitsjeen ko
tsOya-ne nga jngoo ijngoo skoya. 11'An, tsa mikii
fiya-na ko tso 'én xi tichja jngoo Xita, Xita Xin nan-
guii koma-na. Ko jé xita xi tichja, k'0oaa ti koma-la
it'aa ts'an koni xin nanguii i'nde-na. 12 Jiio, nga
mejen-no jiia kjoachjine xi tsjd Inima Tsjeé-la
Naind, mochjeén-né nga isa ndaa tinchatsjio0 jfia

kjoachjine xi koma ndaa sichjat'ad-la naxanda-la
Cristo mé-ne nga isa tse nga'no s'e-la.

13 K'oad ma-ne jé xita xi kj'eii tso 'én xi chja
Xi mi ya xita fiya-la, katasijét'aa-la Naind nga
katatsjd-la kjoachjine mé-ne koma siikatoya-ne
'én xi chja. 14 'An, k'e nga chjat'ad-la Naina
nga kj'eil tsO 'én xi tichja xi mikil fiya-na, ta jé
tichja Inima Tsjee-la Naind xi tijnajiln inima-na.
Tanga je kjohitsjeén-na, nimé kjondaa sako-la
nga mikil fiya-na ko s'in tichja. 15 'An, ¢mé xi
s'ilaan? Mochjeén-né nga kichjat'aa-la Naina 'én
Xi bijiin inima-na Inima Tsjee-la Naina. Tikoaa
mochjeén-né nga kichjakoaa Naind 'én xi ndaa
fiya-na. K'e nga seé, tikoaa mochjeén-né nga seé
SO Xi bijiln inima-na Inima Tsjeé-la Naina. Tanga
tikoad mochjeén nga seé so xi ndaa fiya-na. 16 K'e
nga jeya nikijni Naina, tsa ta jiia 'én nok101 xi bijiin
inima-le Inima Tsjee-la Naina, tsa kji'nchre-la
'én-le jia xita xi mikil fiya-la, mikii koma Kitso:
“K'oaa s'in katama”, nga mikil fiya-la ko tso 'én xi
nokjoi. 17 Qkixi-né, kjondaa xi ti'bii-la Naind, ndaa
tjin, tanga jiia xita xi i'nga, ni mé nga'fio tisako-la
nga mikii fiya-la. 18'An, tsjaa-la kjondaa Naind nga
isad ndaa ma-na chja 'én xi mi ya xita fiya-la mi
k'oa-ne konijio. 19 Tanga k'e nga ya tijnajiin-la xita
naxanda-la Cristo, 1sad ndaa tjin tsa ta 'on 'énkichja
Xi tjin-la kjohitsjeén nga kokooya-la xita, mi k'oa-ne
tsa te jmil 'én kichja xi kj'eii tso xi mikii 'nchréya-la
Xita.

20 Ndi 'ndsé ko tichjad, ki k'oad s'in nikitsjeén
koni ixti. Tanga ts'e kjoa xi ch'o tjin, k'oad s'in
t'een koni ixti xi kj'eé ndaa machiya-la. Tanga

it'aa ts'e kjohitsjeén-no, k'oaa s'in t'een koni xita xi
jye ndaa machiya-la. 21 Xgjon-la Naind k'oaa s'in
tichja nga tso: “Nga kichja-la naxandda-na, xita Xin
nanguii sikjeén xi Kkj'eii 'én chja nga koma kichja-la.
Tanga nas'in k'oas'in s'iaan mikil kjinchréfijon-na,
tso Na'en-nd.” 22 K'e nga nokjod 'én xi kj'eil tso
Xi mi ya xita fiya-la, kjoxkon okd-la Naind jhia xita
xi mikil mokjeiin-la, mitsa ts'e Xita xi mokjeiin-la.
Tanga k'e nga nokjoa ngajo-la Naind, ts'eé xita
xi mokjeiin-la, mitsa ts'e xita xi mikil mokjeiin-la.
23 Jha xita naxanda-la Cristo k'e nga maxkdya, tsa
ngats'ii nga kj'eii 'én kichja xi mi ya xita fiya-la, tsa
kjoahas'en jngoo xita xi taxki xita xi mikii mok-
jeiin-la 'én-la Naind, kitso-né: “Jiia xita koi, xita
ska-né.” 24 Tanga tsa ngats'iod nga 'én-la Naina
titsanokjodya ngajo-1a, tsa kjoahas'en jngoo xi
taxki xita xi mikil mokjeiin-la 'én-la Naina, k'e nga
kjimchré-no, kokjeiin-la ko kochiyaa-la nga xita
jé-né. 25]e kjoa xi tijna'ma ijiin inima-la, jchaa-la;
ko jé xita, kosijna-xkd'nchi-la Naina nga skoexkon;
kokjeiin-la nga kixi kjoa nga ya tijnajiin-no Naina.

Okixi xi kitsjaa Pablo ko s'iin xita k'e nga
maxkoya nga jeya sikijna Naind
26 J10 ndi 'ndseé ko tichjad, ¢ko s'in fiya-no jiia 'én
koi? TsOyad-ne, k'e nga maxkdya nga jeya nikijna
Nain4, tjin i'nga xita xinguigo xi seé-la Naing; tjin
i'mga xi ma-la okdya 'én-la Naind; tjin xi ma-la
béngjmi 'én xi jye tsako-la Naind; tjin xi chja 'én
xi kj'eii tso xi mi ya xita fiya-la; tikoad tjin xi
ma-la sikatoya 'én Xi kj'eii tso. Ngats'ii x4 koi, k'oaé
s'In katabitason mé-ne nga isa ndaa s'e-la nga'fio
inima-la jiia xita naxanda-la Nainda. 27 Tsa tjin xita

Xi ma-la chja 'én xi kj'eii tso xi mi ya xita fiya-la, ta
jo ko tsa jan Kichja; tanga ta ijngo0 ijngo0 Kichja; ko
jngoo xi silkatoya 'én koi. 28 Tsa tsjin xita xi ma-la
sikatoya, tajyo katltsa]na nganguixkon naxanda-la
Cristo, tikoaa-ne ta ijiln inima-la katichjako Naina.
29 K'oaa tis'in tjin ts'e xita xi chja ngajo-la Nain4,
ta jo-ne ko tsa jan xi kichja. Jha xita xi i'nga,
ta kji'nchré-né; ta siingdson-kjoo-né a ndaa tjin, o
xi majin-né. 30JAa xita xi titsajna, tsa Kitjokajiin
jngoo xita xi Naina siikichjya-la 'én xi mején-la nga
kichja, jé xita xi tichjaya tikoaa-ne ta jyo Kkatijna,
katatsjd'nde-la nga jé katichja. 31 K'oad ma-ne,
ngats'ioo xi ma-no nokjoa ngajo-la Naind komaa
kindkjoaa nga 1jngo0 ijngo0-n0 mé-ne nga isa ndaa
koma-no ko isa ndaa kotsja-nd ngats'iod. 32 Jiia
xita xi ma-la chja ngajo-la Naind, mochjeén-né nga
tijiia skoson-la kos'in kichja. 33-34 Nga Nain4, je xi
mején-la nga s'e kjoa'nchan, majin-la nga kjoasii
s'e.

Jiia ichjin, jyo Kkatitsagjna, koni ma ngats'ii
naxanda-la Cristo fidnda maxkdya xita-la; mikil
tjii'nde nga kichja; ndaa kata'nchréfiijon koni
s'In tichja kjotixoma. 35 Tsa mé kjoa xi mején-la
nga skoe, yaad ni'ya-la katakjonangui-la X'in-la.
Mikil ndaa tjin tsa jngoo chjoon kichjajiin fidanda
maxkoya xXita naxanda-la Naina.

36 ;A k'0ad s'in nikitsjeén nga ta it'aa tsajon kisin-
daa 'én-la Nainad? ¢A k'oad ma-no tsa ta jio-no
xi kitjoé-nd? 37 Tsa tjin i'nga xita xinguigo xi
k'oas'in sikitsjeen nga ma-la chja ngajo-la Nain4,
o xi ndaa machiya-la kjohitsjeén-la Inima Tsjeée-la
Nain4, k'oas'in katakixiya-la nga jiia 'én xi tikjil-no,

kjotixoma ts'eé Na'en-nd. 38 Tsa tjin xita xi mikii
sasén-la koni s'in okoOya-no, tikoad Naind mikil
sasén takon xita je.

39Ndi 'ndse ko tichjad, k'oad s'in 'fi6 tinchatsjioo
nga tinokjoa ngajo-la Naina; tanga ki bitsajna
ikon-la jiia xi ma-la chja 'én xi kj'eil tso xi mi ya xita
fiya-la. 40 Tanga ngats'ii kjoa koi, ngui ndaa t'een,
kixi tanguikeo.

15

K'e ngajadya-la Cristo

1I'ndei ndi 'ndsé ko tichjad, 'an mejen-na nga
sikitsjeén-no je 'én ndaa-la Naina xi kjoa ts'e Cristo
Xi 'an kichjayajiin-no xi kichjoétjo ko nga kixi
titsajnakoo. 2Jé 'énndaa-la Naind xi kjoa ts'e Cristo
xi koma kochrjejiin-no kjo'in tsa kixi titsajnakoo
skanda i'ndei koni s'in nga kichjayajiin-no nga tisa
itjon; tsa majin, nimé chji-la nga kokjeiin-no.

3 Je kjoa xi isa 'MoO tjin, jé-né nga kos'in
tsakoOya-no koni tjin Xi 'an kitjoé-na, nga je Cristo
k'en ngajo-na xi kjoa ts'e jé-nd nga k'oaa s'in tichja
Xojon-la Naind; 4 nga kisihijiin, koa nga ijcho jan
nachrjein jadya-la, koni s'in tichja Xojon-la Naina.
> K'e nga jaaya-la, tsako-la yijo-la jé Cefas [tijé-ne
Pedro], ikjoan tsako-la yijo-la jiia xita-la xi i'nga,
ya tejo ma-ne ko Pedro. 6 Xi koma iskan, tsato 'on
sindo ma-ne xita 'ndsé xi titsajnajtin nga tsakod-la
yijo-la. Jfa xita koi, tjin i'nga xi jye K'en, tanga
kjin ma xi tako titsajnakon skanda i'ndei. 7 Ikjoan
tsako-la yijo-la jé Jacobo. Xi koma iskan tsako
yije-la yijo-la jiia xita-la xi tsibixaya-la.

8 Xi jyehet'aa-ne, ikjoan 'adn tsakd-na yijo-la.
'An, k'oad s'in ngaya-la koni tsa jngoo kindi xi mi
jé nachrjein Kkits'iin koni s'in chiya nachrjein-la.
9'An-nd xi isa 'i6é nangui tijna-la kéhotjin jiia xita
Xi tsibixdya-la Jesus. Skanda mikil ok'in-na nga
k'oas'in K'oin-na; nga 'aan kiitjingui kondra-la jiia
xita naxanda-la Cristo. 10 Tanga je kjondaa-la
Naind ndaa tsasiko-na; k'oaa koma-ne nga 'an
tsibixaya-na. Jé kjondaa-la, mitsa ta kjotjo Kits-
jaa-na. Tanga 'an, isad 'Mo kisixd mi k'oa-ne koni
ngats'il xita-la xi i'nga. Kixii kjoa, mitsa nga'fio
ts'an, kjondaa ts'eé Naind. 11 Tsa 'an-nd, ko tsa
jiia xita-la xi i'nga xi ndaa sixa, tanga jé xi chji-la
nga k'oa s'in nokjoaya-jen, koa jiio, k'oaa s'in mok-
jeiin-no.

K'e nga kjoaaya-la jiia xita xi jye k'en

12 K'oad s'in tinokjodya nga jé Cristo jadyajiin-la
xita xi jye k'en, tanga, ¢imé-ne tjin i'nga-ne xita
xinguigo xi tso: “Jfia xXita xi jye K'en mi ti kil
kjoadya-la.”? 13 Tsa mikil kjoadya-la xita xi jye
k'en, tikoad jé Cristo, mi-la tsa kixi kjoa nga
jadya-la. 14 Tsa mikil jadya-la Cristo, jiia 'én xi
nokjoaya-jen nimé-la chji-la, tikoaa nimé-la chji-la
koni s'in mokjeiin-no. 15 Tikoad ngajen, xita ndisoo
kitjokangui-jen it'aa ts'e Naind, nga k'oad s'in
nokjoaya-jen 'én-la Naind nga bixon-jen: “Jé Naina
kisikjadya-la Cristo.” Nga tsa jiia mik'en mikil
kjoadya-la, mi-la tsa kixi kjoa nga Kisikjadya-la
Cristo. 16 Tsa jiia xita xi jye k'en mikil kjoadya-la,
tikoaa je Cristo mi-la tsa kixi kjoa nga jaaya-la.
17]é Cristo, tsa mikii jadya-la, nimé-la chji-la koni
s'In mokjeiin-no it'aa ts'e, tako yaa-la titsajnajioo

jé-no. 18 Tikoad jfia xita xi jye k'en nga kokjeiin-la
it'aats'e Cristo, jngoo k'aa-la kichija, tsa mijaaya-la
Cristo. 19Je kjoa xi chifia-1a it'aa ts'e Cristo, tsa ta
il is0'nde kjoehet'aa, jiia-la xi ngul xita ima 'mi-na
ko ngats'il xita xi tjin is0'nde.

20 Tanga ngui kixii kjoa nga je Cristo jadyaa-la
it'aa ts'e kjoa biyaa. K'oaa ngaya-la koni tsojmi xi
majchditjon, ngaje Cristojadyaitjon-la ngats'ii xita
xi iskan kjoadya-la [nga mi ti kii kiya-ne]. 21 Koni
s'in koma nga it'aa ts'e jngoo xita kjots'ia nga biyaa
Xita, k'oaa tis'in koma nga it'aa ts'e jngoo xita j'ii
nga kjoadya-la xita xi jye k'en. 22 Koni s'in ma nga
biyaa ngats'il xita xi it'aa ts'e tje-la Adan Kits'iin,
k'oaa tis'in ma nga kjoadyaa-la ngats'ii xita xi it'aa
ts'e Cristo ts'iin xitse-ne. 23 Tanga jngo() ijngo0

'ncha ndiya-né nga kjoadya-la koni s'in oko-la. ]e
Cristo, tijna itjon nga jadya-la; K'e nga Kjoii 1jngo0
k'a Cristo, k'eé kjoadya-la xi xita ts'e. 24 Cristo,
itjon silkjehesOn ngats'ii xi kondra fi-la, ngats'ii xi
titsajna itjon, Xi tjin-la nga'nio ko xi otixoma. Ikjoan
jé Cristo siingatsja Kjotixoma-la Naind xi Na'en-na
ma; k'eé kjoehet'aa is0'nde. 25 Mochjeén-né nga jé
Cristo katatixoma skanda k'e nga jye siikitsajnangui
yije ndsoko jfia xi kondra-la. 26 Ko jé kondra-la xi
fehet'aa-ne nga chija, jé kjoa biyaa. 27 Nita mé xi
tjin, Naing, yad kisikitsajnangui yije ndsoko Cristo.
Jé tihotixoma yije-la. Tanga mitsa tso-ne kjoa nga
jé Naina, yaa tijnangui ndsoko Cristo. Nga jée soba
Naind xi kisikitsajnangui ndsgko nita mé xi tjin.
28 K'e nga jye ya titsagjnangui yije ndsgko Cristo
nita mé xi tjin, jé Cristo, nga Ki'ndi-la Naina ma,
tikoaa nangui siikijna yijo-la nga nguixkon Naina

nga je soba Naind tsibitsagjnangui ndsoko Cristo
nita mé xi tjin, mé-ne nga jé Naind jngoo k'aa jé
kijna itjon-la nita mé kjoa-ne.

29 Tanga tsa jila xita xi jye k'en mi ti Kkii
kjoadya-la, jha xita xi it'aa ts'e mik'en ma-ne
bautizar, ¢k6 s'in sikitsjeén? ¢Mé-ne it'aa ts'e
mik'en ma-ne bautizar, tsa kixi kjoa nga mi ti kii
kjoadya-la xita? 30 Ko ngajen, ¢mé Kkjoa-ne nga
nachrjein nchijon binchaxkon-lajen yijo-najen,
tsa mi ti kii kjoadya-la xita? 31 Ndi 'ndse ko tichjaa,
k'oad xan-no nga ngui kixii kjoa nga nachrjein
nchijon tjin-na kjoxkon tsa ya kiya, koni s'in nga
ngul kixii kjoa nga matsja-na it'aa tsajon nga
ngason mokjeiin-nd it'aa ts'e Na'én-na Jesucristo.
32 Tsa ta jiia kjoa ts'e iso'nde-né nga kiskaan-koaa
xita koni tsa xa jan Efeso, ;mé xi Kisikijne? Tsa
jiia xita xi jye k'en mi ti kil kjoadya-la, tikoaa-ne:
“Kichiag, s'ioaa nga nchijon-le kiya-na.”

33 Ki ya xita xi konachan-no it'aa ts'e kjoa koi.
Nga tjin jngoo 'én xi tsO: “Jfia Xita xi tsjahijtakoad
Xi mikil ndaa s'in, jiia sikits'On-jiin kjoa xi ndaa tjin
koni s'in titsanijchd yijo-nd.” 34 Ndaa tikitsjeenit'aa
ts'e kjoa koi; ki ta tsjaa jé binchaatsjio0. Nga tjin
i'mga xita xinguigo xi mikil beéxkon Naina. K'oaa
xXan-no mé-ne nga katasoba-no.

Ko kjoan koma mik'en k'e nga kjoadya-la
35 Tsa koi nachrjein-la tjin i'nga xita xi tso:
“;K0s'in koma nga kjoadya-la xita xi jye k'en? ¢K6
kjoan yijo xi kitjokajiin-ko?” 36 M€ ta tondo-no! K'e
nga 'bé tje, jia nojmé nga sihijiin, biyaa-né, mé-ne
nga kiso xitse-ne jno, nga ljngo0 k'a kitsajnakon.
37K'e nga 'bé tje, mitsa jiia xi jye jno bitjee; ta jiia

nojmé bitjee, o xi trigo-né. 38 Tanga jé Naind, k'oad
kjoan s'in koni s'in mején -la; k'oad kjoan s'in nga
jngoo ljngoo skaya xojma koni kjoan tje-la. 39 Jha
yijo, mitsa ngason kjoan. Yijo-la xita, kj'eii kjoan;
yijo-la cho, kj'eii kjoan; yijo-la tin, kj'eii kjoan;
yijo-la nise, kj'eii kjoan. 40 Koni chooniis0'nde nga
tjin yijo xi kj'eii s'in tsejen, k'oad ti choon ngajmii
nga tjin xi kj'eii s'in tsejéen. Mitsa ta ngason tsején
Xi tjin ngajmii ko xi tjin is0'nde. 41 Je ts'oi kj'eil
s'In tsején, jé sa kj'eil s'in tsejeén, jiia ni'fio kj'eii s'in
tsején. K'a Kj'eil, k'a kj'eil s'in tsejen nga jngoo
1jngo0 skoya.

42 K'oad tis'in ma nga kjoadya-la xita xi jye
Kk'en. Je yijo xi sihijiln, bits'on-né, tanga je yijo
xi kjoadya-la, mi ti kii kits'6n-ne. 43 Sihijiin-né xi
nimé chji-la; jé xi kjoaaya-la jeya-né. Xi sihijiin,
yijo indaa-né; xi kjoadya-la tjin-la nga'ng. 44 7Je
yijo xi sihijiin, taxki yijo-né, ts'e is0'nde-né. Yijo xi
kjoadya-la, yijo xitse-né, ts'eé Inima Tsjeé-la Naina.
Tjin xi taxki yijo, tikoa tjin xi tsja Inima Tsjee-la
Naina.

45 K'0ad s'in tichja Xojon-la Naind nga tso: “Je
Xita X'In tjon xi ki'mi Adan, jngoo xi xita koma
Xi tsibijnakon.” Tanga [jé Cristo], jngoo inima xi
sikitsajnakon xita, nga je j'il ngajo-la Adan nga
jyehet'aa ne kjoa. 4%Tanga je xi inima, mitsa je
j i ltJOn ]e j'il itjon xi taxki yijo ts'e is0'nde, iskaan
j'i1 xi inima. 47 Je xita X'in Xi tjon, i it'aa nangui
ts'e; nindeé kisindaa-ne. Je xita x'in xi ma-ne jo,
ngajmil ts'e, yad inchroba-ne, [nga je xi Na'en-nd].
48 Ngats'il xita xi i is0'nde ts'e, k'oad kjoan yijo-la
koni kjits'e Adan nga ni'ndeé kisindaa-ne. Ngats'ii

Xi ngajmii Kitsajna, k'oad kjoan koma yijo-la koni
kji ts'e Cristo xi ngajmil inchroba-ne. 49 I'ndei,
jiia, k'oaad kjoan tsejen yijo-na koni kji xi ni'nde
kisindaa-ne; nga koma iskan, k'oaa kjoan kotsejen
yijo-na koni kji xi ngajmil j'ii-ne.

50Ndi'ndse, k'oad xan-no je yijo-nd ngajnitjin-la
mikil ma kjoahas'en-jiin fidnda tihotixoma Naina.
Tikoaa je yijo-nd xi bindoya mikii ok'in-la nga
ya kjoahas'en-jiin fidanda tjin xXi mikil bi'ndoya.
51 Keéngjmi jngoo-no kjoa'ma ts'e Naina: Jha
xi xita-la Cristo 'mi-nd, mitsa ngats'iad nga
kiya, tanga ngats'ii-nd ta jngoo tjo Kkjoatjiya-na,
52 k'oad ngaya-la koni k'e nga tsix'ad koa bichjoa
xkoadn, tik'eé-ne nga skindaya chrjo trompeta xi
fehet'ad-ne. K'e nga kjone chrjo trompeta, jiia
mik'en kjoadya-la, mi ti kil ki'ndo-ne nita kjé-ne.
Koa jiid kjoatjiya-nd. 53Jeé yijo-nd nga biyaa ko nga
bi'ndo, mochjeén-né nga tjoé jngoo-la yijo xi mi ti
kii kiya-ne ko mi ti kii kindo-ne nita kjé-ne. 54 K'e
nga k'oas'in koma nga je yijo-na tjoé jngoo-la yijo
ximi ti kii kiya-ne ko mi ti kii ki'ndo-ne nita kjé-ne,
k'eé kitason koni s'in tichja Xojon-la Naina nga tso:
“Jé kjoa xi sikijne jngoo k'ad sichija kjoabiyaa.
55 Ji xi kjoa biyaa 'mi-lé, ¢fidnda-ne nga Kkinikijni?
¢Nénda tijna na'ya-1é xi ma-la sik'en xita?” 56 Jé
na'ya xi tjin-la kjoa biyaa, jé kjoa ts'e jé. Ko jé
nga'fio xi tjin-la jé kjoa ts'e jé, jé kjotixoma. 57 Ndaa
chji-la Naind nga jé tsja-nd nga'no xi it'aa ts'e
Jesucristo xi otixoma-nd nga nikijne-1a kjoa biyaa
ko kjoa ts'e jé.

58 Jiio ndi 'ndsé xi matsjake-no, kixi titsajna.
Niyad xi siikjatjiya-la Kkjohitsjeén-no. Kjit'aa

nachrjein isa o tixa-la Na'en-nd. Nga tijiln-no
nga je xa xi 'ne xi ts'e Na'en-na, mitsa ta kjotjo.

16

Ton xi maxkot'aa-la jiia xita naxanda-la Cristo

17e ton xi maxkdt'ad-la xita naxanda-la Cristo,
k'oas'in t'een koni s'in kixan-la xita naxanda-la
Naind jan nangui Galacia. 2 Jii0o, nga jngoo0 ijngoo,
nga jiin jiin nachrjein k'e nga tahango, titjo chiba
ton-no koni s'in machikon-t'ioon, mé-ne nga mi
k'e kixké-no k'e nga 'an xi kijchoa. 3 K'e nga
Kijchokon-no ya Corinto, sikasén jan Jerusalén Xxita
Xi jiio chjaajiio0. Tsjaa-la xgjon carta nga kjiko je
ton xi maxkot'aa-no. 4 Tsa mochjeén nga tikoa 'an
kjidn, komaa kjiko-na jiia xita koi.

K'e nga kisikitsjeen Pablo nga kjoi jan Corinto

5> Mejen Kkjikon-nd k'e nga jye kjodhatoaa jan
nangui Macedonia, nga k'oaa s'in tjindaa-na nga
ya kjoahatoaa mé-ne nga ikjoan kijcho-na Corinto.
6 Tsa koma ya kotijnako chiba nachrjein-no, ko tsa
koil nachrjein-la nga ya kotijnako-no skanda k'e
nga kjoehet'ada nachrjein-la chon 'nchan, mé-ne
jiio koma sichjat'ad-na k'e nga tsa fidnda kjidn
nga koma iskan. 7 Majin-na nga ta jngoo tjo
skotsején-no; je xi mejen-na nga Kjin nachrjein
kotijnako-no, tsa Naina mején-la nga tsja'nde-na.
81i kétijna naxand4 Efeso skanda nachrjein ts'e s'ei
Pentecostés, [je s'ei xi bitjo k'e nga jye bijchd ichate
nachrjein nga bitjo s'ei Paxko]. 9 Ndaa titjo'nde-na
nga tis'iadn xa-la Naind xi 'fio ndaa tibitason, nas'in
'"No kjin ma-ne xita xi kondra titsajna-na.

10 Tsa Kkijchokon-no jé Timoteo, chitsején-la
nga tsja katas'e-la nga kijnako-n0 nga mi yijo-la
kinchaxkon-la, nga tikoa xa-la Naind tis'in koni
'an. 11 K'oad ma-ne, ki nachrjenguioo jio, ta saa
tichjat'aa-la nga 'nchan katjanchrobakon-na; 'an,
tikofiad-la ko xita 'ndseé xii'nga.

12 'An 'fi6 tsibitsi'ba-la jé 'ndse Apolos, nga
katahijtako jhia xita 'ndseé xi tjine nga kjikon-no,
tanga majin-la nga fi; k'eé-la kjoi k'e nga ko'a-la.

13 Ndaa titsajnakon. 'N¢ kixi titsajnakoo jé 'én
Xi mokjeiin-no. Ki ya xi tsakjoon-la, katas'e-no
ngang. 14 Ngats'ii kjoa xi 'ne, ko6 kjoatjocha-no
k'oa t'een.

15 JAid ndi 'ndseé ko tichjad, jyeé tijiin-no nga
jiid xita ni'ya-la Estéfanas, jiia Kkokjeiln itjon-la
'‘én-la Cristo ya nangui Acaya. Jha xita koi,
k'oaa s'in bineé-la yijo-la nga jfia xita naxanda-la
Cristo siichjat'aa-la. 16 Ndi 'ndse, bitsi'ba-nd nga
tind'yafiijon-la xita xi k'oas'in sixa koni jiia xita koi,
ko ngats'il xita xi mikii bijta-la nga sixa-la Naina.
17 Matsja-na nga j'iikon-na Estéfanas, Fortunato ko
Acaico [nga jiido kinikasén], nga jfia j'ii sikitason
Xi jiio mikil koma Kkinitason nga inchrobachon-na.
18 JTha j'il sije ikon-na ko tsajon. K'oad ma-ne
jchaxkon jia xita xi k'oas'in s'in koni jiia xita koi.

Pablo sthixat'aa naxandd-la Cristo

19 JAa naxanda-la Cristo xi titsajna nangui
Asia sihixat'aa-no. Je Aquila ko Priscila ko xita
naxandd-la Cristo xi bixofia ya ni'ya-la, it'aa ts'e
Na'eén-na ndaa sihixat'aa-no. 20 Ngats'ii xita 'ndseé,
sthixat'ad-no. Jio tiixat'ad nga jngoo ijngo0 Xita
Xinguigo nga ko inima-no.

21 'An, xi Pablo 'mi-na, tisihixat'aa-no nga ko
ndsaa tikjil-no xgjon je.

22 Tsa tjin xita xi mikil matsjakee Jesucristo xi
otixoma-nd, jé xita neii katjiko. Na'en, ji niton
nchroboi.

23 Je Kkatijnako-n0 kjondaa-la Jesucristo xi
otixoma-na. 24 Kjit'ad nachrjein katas'e-no
kjoatjocha-na nga jé Cristo Jesus titsajnakoaa.
K'oaa s'in katama.

